
  نووسینەكانی عەبدوڵڕەزاق ئەلحەسەنیدا( لە 1941-1919بزووتنەوەكانی شێخ مەحموود حەفید )
 )لێكۆڵینەوەیەكی شیكاری، ڕەخنەیی، بەراوردكاریە(                     

 پ.د. صلاح محمد سلیم رنــده طە حبیب         توێژەر:
 مێژوو  بەشێ زانكۆیا دهۆك / كولێژا پەروەردە ئاكرێ/                       

comrandhabib05@gmail. 
  :پوختە

زۆرێك لە نووسەرو مێژوونووسانی عەرەبی عێراقی لەسەر مێژووی كورد و كوردستانیان        
وای دنووسیوە لە ساڵەكانی سەدەی ڕابڕدوو بەتایبەتی لە سەروبەندی دامەزراندنی شانیشینی عێراقی 

نی ەگەڵ حكومەتەكادامەزراندنی، كە ئەو ماوەیەش بە سەرەتای دەستپێكردنی پرسی كورد دادەنرێت ل
ە عێراق، لەبەر ئەوەی پرسی كورد یەكێك لە گرنگترین پرسە ناوخۆیەكانی حكوومەتی عێراق بوو، ل

پێشەكی ئەو مێژوونووسانەش عەبدوڵڕەزاق ئەلحەسەنی بووە، كە گرنگی بە مێژووی سیاسی كورد 
ن ەنگیاڕ ڕەزاق ئەلحەسەنی داوە، بەتایبەتی بزووتنەوە ڕزگاریخوازەكانی كورد، لە نووسینەكانی عەبدوڵ

( كە بابەتی 1941 – 1919داوەتەوە، لەو بزووتنەوانەش بزووتنەوەكانی شێخ مەحموودی حەفید )
انەی ئەم لێكۆڵینەوەیە لە خۆ دەگرێت لەبەر ئەوەی حەسەنی لە ماوەیەكی گرنگی مێژوویی ئەم نووسین

حكومەت بووە لە سەردەمی  نووسیوە كە هاوچەرخی ڕوودانی ئەم بزووتنەوانە بووە و نووسەری 
تی پاشایەتی بۆیە ئاگاداری هەڵویستی حكومەتی عێراق بەریتانیا بووە لەم بزووتنەوانە و هەڵویس

 هەردوو دەوڵەتی لەم بزووتنەوانەدا دیاركردووە.  
ئارمانجی ئەم لێكۆڵینەوەیە بۆ دیاریكردنی هەڵویستی مێژوونوسێكی عێراقیە، كە زمانحالی       

ێراق بووە لە سەردەمی پاشایەتی لە بزووتنەوەكانی شێخ مەحموود، لەم لێكۆڵینەوەیە حكومەتی ع
دەمانەوێت نووسینەكانی حەسەنی لەسەر بزووتنەوەكانی شێخ مەحموود دیاربكەین و پاشان بەپێی 
سەرچاوەكانی باوەڕپێكراوی تری گفتۆگۆی ئەم نووسینانە بكەین لایەنە ڕاست و ناڕاستەكانی دیاربكەین 

ۆنكە لە زۆر جێگا ئەم نووسینانە پێویستی بە ڕاستكردنەوەیە مێژووییە، لە بەر ئەوەی زیاتر بەپێی چ

هەڵویستی حكومەتی عێراق و بەریتانیای مامەڵە لەگەڵ ئەم بزووتنەوانە كردووە كە هەڵویستی 

 ئەوانیش زیاتر دوژمنكارانە بووە.     
 .حەسەنیكلیلی لێكۆڵینەوە: بزووتنەوە، شێخ مەحموود، 

 

        في كتابات عبدالرزاق الحسني(  1941 -1919)حركات الشیخ محمود الحفید             
 ) دراسة تحلیلیة، نقدیة، مقارنة (                                  

 رنـــده طە حبیب                پ. د. صلاح محمد سلیم
 خالجامعة دهوك / كلیة التربیة عقرة/قسم التاری

randhabib05@gmail.com 
 :الملخص

لاشك أن تاریخ الكورد وكوردستان قد جذب اهتمام الكثیر من المؤرخین والمؤلفین، العرب     
یة والعراقیین منهم بالتحدید ففي سنوات القرن الماضي بالاخص منذ بدایة تأسیس المملكة العراق

یة القض هذهوبعدها، وتعد هذه الفترة بدایة ظهور القضیة الكوردیة مع الحكومات العراقیة ، وذلك لأن 
ن عتبوا كأحدى أهم القضایا الداخلیة للحكومات العراقیة، ومن ابرز المؤرخین العرب العراقیین الذین 

برز اتاریخ الكورد وكوردستان عبدالرزاق الحسني وبالاخص تاریخ الحركة الكوردیة التحرریة ، ومن 
الذى دفعنا لأختیار هذا  ( وهذا كان السبب1941-1919هذة الحركات، حركة شیخ محمود الحفید )
بات عبدالرزاق الحسني(، لأن في كتا 1941 -1919الموضوع )حركات الشیخ محمود الحفید 

ت كتابات الحسني عن هذه الحركات كانت في فترة تاریخیة مهمة، لأنە معاصرا لأحداث هذه الحركا
وقف بین ماقیة والبریطانیة و كونە مؤرخاً في الحكومة الملكیة آنذاك، لمعرفتە بمواقف الحكومتین العر 

 الحكومتین من هذه الحركات. 
في  والهدف من هذه الدراسة بیان موقف المؤرخ العراقي ، كونە كان المتحدث للحكومات العراقیة  

بعد و  ن نبرز كتابات الحسني عن حركات الشیخ محمود الحفید،أالعهد الملكي، وفي هذا البحث اردنا 
لان  موثوقة تبین لنا أن اغلب هذا الكتابات تحتاج الى تصحیحات تاریخیةالاعتماد على المصادر ال

 الحسني كان یوثق القرارات التى تصدر من قبل الحكومة العراقیة واغلب هذة القرارات كانت ضد
 حركات الشیخ محمود الحفید.

 الكلمات المفتاحیة: الحركة، الشیخ محمود، الحسني.

(The movements of  Sheikh Mahmoud Hafid 1919 -1941 in the books of 

Abdul Razzaq Al- Hassani). 

(Analytical, Critical,Compartive studies) 

University of Dohuk / College of Education Asas 

Randa Taha Habeeb                        Dr.Salah Mohmmad saleem 

randhabib05@gmail.com 

 

Abstract 

     The history of the Kurdish and Kurdistan has attracted a lot of attention 

from Iraqi  Arab  Historians and writers, including them in the years of the 

last century” especially since the beginning of the establishment of the Iraqi  

kingdom and after words ,and this period is considered the beginning of the 

emergence of the Kurdish issue with the Iraqe government, and this is why 

this issue is one of the most important issues for Iraqi government, and 

among the most prominent, historian the Arabs who wrote about the history 

of the Kurdish and Kurdistan, Abd al-Razzaq al- Hassani especially the 

history liberating government, and one of the most prominent of these 

movement is the movements of Sheikh Mahmoud al- Hafeed in 1919- 1941, 

the movements were in an important historical period because he was a 

contemporary of these movements, being a historian in the royal government 

at the time because of his knowledge of the position of the Iraqi and British 

governments and the position of the two the governments on these 

movements to highlight Al- Hassani is writings aout the movements of 

Sheikh Mahmoud al- Hafeed, and after relying on reliable source, we found 

that most of this writing are underrated to historical correction Al- Hasani 

was documenting the decisions issued by the Iraqi government, and most of 

these decisions were against semi- Mahmoud  movments. 

Keywords:Movements, Sheikh Mahmoud , Hassan  
 

 پێشەكی:
نی كورد لە عێراق جێگای گرنگی پێدانی زۆرێك لە توێژەر و مێژووی ڕووداوە سیاسیەكا    

مێژوونووسانی عەرەبی عێراقی بووە، ئەم گرنگی پێدانەش دەگەڕێتەوە بۆ سەردەمێكی زووەوە بەتایبەتی 
ئەم دەوڵەتە كورد و عەرەب و كەمە  1921لە سەروبەندی دامەزراندنی شانیشینی عێراقی لە ئابی 

تری لەخۆدەگرت، كوردەكان دووەمین گەورەترین كەمە نەتەوەینە لە عێراق  نەتەوە و كەمە ئاینیەكانی

بۆیە دەورێكی باڵایان هەبووە لە ڕووداوە ناوخۆییەكانی عێراق. لە گرنگترین ئەو ڕووداوانەش 
 بزووتنەوە ڕزگاریخوازەكانی كورد بووە لە عێراق.    

 ، كە گرنگی بە ڕووداوە سیاسیەكانیلە پێشەكی ئەو مێژوونوسانەش عەبدوڵڕەزاق حەسەنی بووە   
و، مێژووی كورد داوە لە بەرهەمەكانی هەرچەندە لەڕووی ئاراستەی فكری كەسایەتیەكی نەتەوەیی بو 

 نگیانبەڵام زۆربەی ڕووداوەكانی مێژووی سیاسی كورد لە سەردەمی پاشایەتی لەناو نووسینەكانیدا ڕە
ریخ ی )تا، جگە لەمە پەرتووكەكانی بەتایبەتی پەرتووكداوەتەوە بەتایبەتی مێژووی بزووتنەوەكانی كورد

 الوزارات العراقیە( بە هەردە بەرگیەوە  پەرتووكی )تاریخ العراق السیاسی الحدیث( بە هەرسێ
ژووی بەرگەكانیەوە )عیراق فی دوري الاحتلال والانتداب( كە دوو بەرگە، سەرچاوەیەكی گرنكن بۆ مێ

ەر تی لە هەمان كاتدا بۆ مێژووی سیاسی كورد، لەبەر ئەوەی نووسسیاسی عێراق لە سەردەمی پاشایە
لە  فەرمانبەر بوو لە ئەنجوومەنی وەزیرانی ئەو كات، بۆیە زۆربەی مەلەفە هەستیارەكانی حكومەتی

 بەر دەستی دابووە. 
 مەتیگرنگی ئەم بابەتە بۆ زانینی هەڵویستی مێژوونوسێكی عەرەبی عێراقیە،  كە زمانحالی حكو      

ە عێراق بووە لە سەردەمی پاشایەتی لە بزووتنەوەكانی شێخ مەحموود؛ ئارمانجی ئەم لێكۆڵینەوەی
دەمانەوێت نووسینەكانی حەسەنی لە سەر بزووتنەوەكانی شێخ مەحموود دیاربكەین پاشان بەپێی 

ن، بكەیار سەرچاوە باوەرپێكراوەكانی تر گفتۆگۆی ئەم نووسینانە بكەین لایەنی ڕاست و ناڕاستەكانی دی
ەم ینی ئچونكە لەزۆر جێگادا نووسینەكانی لەسەر ئەم بزووتنەوانە پێویستی بە ڕاستكردنەوەیە بۆ نووس

 .لێكۆڵینەوەیە شێوازی شیكاری و ڕەخنەی بەراوردكاری بەكارهاتووە
( لە 1941-1919ئەم لێكۆڵینەوەیە لەسەر )بزووتنەوەكانی شێخ مەحموودی حەفیدە )    

: نووسینەكانی حەسەنیدا. پێكدێت لە پێشەكی و چوار تەوەر لەگەڵ ئەنجامەكان لە تەوەرەی یەكەم
بەسەرۆكایەتی شێخ مەحموود تەوەری دووەم: باسی  1919تیشك خراوەتە سەر بزووتنەوەی ساڵی 

ەوەرەی سێ یەم : تیشك خراوەتە سەر ڕووداوی تكراوە،  1927-1922مەحموود  بزووتنەوەی شێخ
. لە تەوەرەی چوارەم 1930( و بزووتنەوەی شێخ مەحموود ساڵی 1930ی ئەیلول 6ڕۆژی ڕەش)

 .    1941باسی كۆتایی بزووتنەوەی شێخ مەحموود دەكات لە ساڵی 
ژمارەیەكی زۆری سەرچاوەی جۆراوجۆر سەبارەت بە سەرچاوەكانی لێكۆڵینەوەكە پشتی بە       

بەستووە لە پێشەكیاندا پەرتووك و نوسراوەكانی حەسەنی،  كە بە سەرچاوەی سەرەكی لێكۆڵینەوەكە 

دادەنرێن، كە گوزارشت لە نووسینەكانی نووسەر دەكات لە سەربابەتەكانی ناو لێكۆڵینەوە و هەڵویست 

ەروەها لێكۆڵینەوەكە پشتی بە ژمارەیەكی زۆر و بۆچوونی نووسە لەو بزووتنەوانە دیاردەكات، ه
پەرتووكی جۆراوجۆر بەستووە وەكو پەرتووكی بەڵگەنامەیی و هەروەها پەرتووكی كوردی و عەرەبی 
ئینگلیزی وەرگیراو بۆ بەراوردكاری لەگەڵ نووسینەكانی حەسەنی بە دیارخستنی ڕاستی ڕووداوەكان بە 

                                          پێی پەرتووكی ڕەسەن.                  
بە سەرۆكایەتی شێخ مەحموود لە نوسینەكانی 1919تەوەرەی یەكەم: بزووتنەوەی ساڵی     

 حەسەنیدا:
انگترین سەركردەی ئایینی و سیاسی بوو لە باشوری ( بەناوب1956-1882شێخ مەحموود )       

سی پێشوو بە دواوە، ناوی لە چەندین ڕووداوی سیا كوردستان، هەتا ساڵی سیەكان و چلەكانی سەدەی
دەوڵەتی  ( لە پاڵ1918-1914و لەشكری هاتووە، وەك بەشداریكردنی لە شەری جیهانی یەكەم )

      عوسمانی
داڕشتنی پەیوەندی نێوان كورد و  هەروەها دەورێكی گرنگی گێڕا لە،(40،ل 34، ل 2016)خواجة  

 1919بەریتانیا ئەویش لە ڕێگای پەیوەندیكردن بە بەریتانیەكان، كاتێك لەشكری بەریتانیا لە گوڵانی 
كەركوك دەگرێت، شێخ مەحموود نامەیەك بۆ بەریتانیەكان دەنێرێت داوایان لێدەكات بە دروستكردنی 

 .(67-66، ل ل 2020)حیلمى ،  حكومەتێكی كوردی لە ژێر سەرپەرشتی خۆ 
بەڕێوەبەرایەتی شاری سلێمانی لەلایەن عوسمانیەكان درایە دەست شێخ مەحموود، ئەویش         

دوای سەركەوتنی بەریتانیەكان لە شەڕی ناوبراو گرتنی كەركوك و موسڵ لە تشرینی یەكەمی 
، 1970)تةقى،  هۆی كشانەوەی لەشكری عوسمانیەكان لەو ناوچانە بە سلێمانیشەوە، كە بووە 1918

ئەو گۆڕانگاریە سیاسیانەی لەناوچەكەدا پەیدابوون دەرفەت بۆ شێخ مەحموود پەیدابوو، كە ، (21ل
ی 16دەستپێشخەری شێخ مەحموود لە جارێكی تر پەیوەندی بە بەریتانیەكان بكاتەوە، بۆیە لەسەر 

نوێنەری بەریتانیا گەیشتە سلێمانی بۆ دامەزراندنی  (M.Noel-میجەر)نوئێل 1918تشریتی دووەمی
بەڕێوەبەرایەتی كوردی لە ژێر چاودێری بەریتانیا، شێخ مەحموود كرا بە حوكمداری كوردستان بۆ 

)ادموندز، كبری( درێژدەبێتەوە بۆ زێی سیروانبەڕێوەبردنی ئەو ناوچانەی لە زێی بادینانەوە )الزاب ال
 .(63، ص2012
بەڵام زۆر پێ نەچوو پەیوەندی لە نێوان بەریتانیا و شێخ مەحموود تێكچوو كاتێك ناوبراو        

حموود چەند ویستی لەو چوارچێوەییەی بەریتانیا بۆی داناوە دەرچێت بۆ ئەم مەبەستە شێخ مە

هەنگاوێكی گرنگی گرتەبەر، لەوانە داوای لە بەریتانیا  كرد دامەزراندنی حكومەتێكی كوردی 
سەربەخۆ لەژێر سەرپەرشتی بەریتانیا جیا لە ئیدارەی بەغدا و فراوانكردنی دەسەڵاتەكەی، بەریتانیا 

بۆ لاوازكردنی  ئەم داواكاریانەی بە دەركەوتن دانا لە نەخشە سیاسیەكەی بۆیە چەند كارێكی
دەسەڵاتەكەی گرتەبەر، وەك كەمكردنەوەی دەسەڵاتی شێخ مەحموود و دانانی میجەر)سون 

Soaneشێخ مەحموود بۆ  .(128-127، ص ص2005)البیاتى،  ( لە شوێنی میجەر نوئێل
ڕووبەڕووبونەوەی سیاسەتی بەریتانیا دەستی بەبزووتنەوەكەی كرد توانی بەیارمەتی لایەنگیرانی 

ی 22سلێمانی بگرێت، حكومەتێكی كوردی سەربەخۆی لە سلێمانی پێكهێنا لە  1919لەنیسانی 
، 1999)شمدت، دەستی بەسەر زۆربەی ناوچەكانی دەوروبەری سلێمانی داگرت 1919نیسانی 

 .(4-3، ص ص2012؛، عبداللة، 83ص
بەڵام بەریتانیا بۆ لە ناوبردنی ئەم بزووتنەوەیە هەڵمەتێكی گەورەی سەربازی بەسەركردایەتی       

، 1971)المیس بیل  موسڵ گرتەبە لە 18سەركردەی فرقەی  (.Fraser G–جەنەراڵ )فریزەر 
ی حوزەیران هێرشی كردە سەر هێزی شێخ مەحموود لە دەربەندی 16، ئەم هێزە لە (203ص

ی حوزەیران شەڕێكی دژوار دەستیپێكرد لە نێوانیاندا، لەم 18)بازیان( لەگەڵ هێرش و تۆببارانكردن لە 
موود و هێزەكەی زیانێكی زۆریان بەركەوت، شێخ مەحموود بە برینداری گیرا و شەڕەدا شێخ مەح

ڕەوانەی بەغدا كرا، سزای لە سێدارەدانی بە سەر سەپێنرا، دواتر سزاكەی گۆڕا بەدورخستنەوە بۆ )هند( 
 .(20، ل2006)عةبدولَلَا، بەم شێوەیە كۆتایی بە حكومەتی شێخ مەحموود هات لەو ماوەیەدا 

، گرنگی بە بزووتنەوەی یەكەمی شێخ مەحموود داوە بە جۆرێك لە  )i(عەبدوڵڕەزاق  ئەلحەسەنی      
( باس لەم بابەتە دەكات لەژێر 1پەرتووكەكەی لە پەرتووكی )تاریخ الوزارات العراقیە ج هەر سێ

ناونیشانی" بزووتنەوەكانی شێخ مەحموود لە سلێمانی""حركات الشیخ محمود فی السلیمانیە"، بەڵام لە 
( ناونیشانی بابەتەكە دەكاتە "سەركردەی میللی شێخ 3عراق السیاسی الحدیث جپەرتووكی )تاریخ ال

مەحموود" الزعیم الملي الشیخ محمود" هەروەها لە جێگایەكی تر ناوی بابەتەكە دەكاتە "زیادبوونی 
دەسەڵاتی شێخ مەحموود" اضعاف نفوذ الشیخ محمود"، بەڵام لە پەرتووكی )العراق فی دوري 

( ناونیشانی بابەتەكە دەكاتە "شێخ مەحموود" "الشیخ محمود"، لەجێگایەكی تر 1داب جالاحتلال والانت
هەمان پەرتووك ناونیشانی "نزیكبوونی شێخ مەحموود لە ئینگلێز" تقرب الشیخ الی الانگلیز" حەسەنی 

پەرتووكەدا هەمان زانیاری دەخاتەڕوو، باسی بزووتنەوەی یەكەمی شێخ مەحموودی  لەم هەرسێ

ە هەر لەسەرەتاوە تا لەناوبردنی بزووتنەوەكە لەلایەن بەریتانیا و دوورخستنەوەی شێخ مەحموود كردوو 

 بۆ )هند(، جارێكی تر داگیركردنی سلێمانی لەلایەن بەریتانیا.      
لەسەرەتای بابەتەكەدا ئاماژە بە بنەماڵەی شێخ مەحموود دەكات، كە لە بنەماڵەیەكی ناودارە       

ە ئەحمەد(، مێژووەكەی دەگەڕێتەوە بۆ سەردەمی بابانیەكان )میرنیشینی بابان( لە دوای )بنەماڵەی كاك
كاك ئەحمەد شێخ سەعید جێگای دەگرێتەوە، لەدوای مردنی ئەوەی دوایی شێخ مەحموود جێگای 
 دەگرێتەوە، كەسایەتیەكی بەناوبانگ و پایە بەرزە نەك تەنیا لە سلێمانی بەڵكو لەهەموو كوردستان

حەسەنی جوانترین وەسف . (300، ص2013؛، 278 -277، ص ص1988، 1)الحسنى، ج
دەداتە شێخ مەحموود دەڵێت :"ئێمە دەتوانین بە حەق بڵێین شێخ مەحموود مێژووی دۆزی كوردە دۆزی 

، هەوڵەكانی شێخ مەحموود بۆ (280، ص1988، 1)الحسنى، جیش شێخ مەحموود خۆیەتی"كورد
دروستكردنی دەوڵەتی كوردی دەگەڕێنێتەوە بۆ پێش شەڕی جیهانی یەكەم، ئاماژە بەوە دەكات پێش 

كردوە، هەروەها پەیوەندی بە )ڕووس شەڕی جیهانی یەكەم شێخ مەحموود پەیوەندی بە بەدرخانیەكان 
 و ئینگلیز(ەكان كرد لە )بەغدا و موسڵ( پڕۆژەیەكی بۆ ئاڤاكردنی دەوڵەتی كوردی پێشكەشیان كرد

حەسەنی ئاماژە بە دەسەڵاتدارێتی شێخ مەحموود دەكات:  ،(280، ص1988، 1)الحسنى، ج
  لە دوای ڕۆژ لە زیادبووندابو لە دوای لە ناوچونی لەشكری توركی لە عێراقدەسەڵاتی شێخ ڕۆژ 

 . (301، ص1989)الحسني، 
پەیوەندی شێخ مەحموود لەگەڵ ئینگلیزەكان یەك لەو بابەتە گرنگانەیە كە حەسەنی ئاماژەی        

پێداوە: چۆن شێخ مەحموود هەوڵی نیزیكبوونەوەی داوە لێیان ئامادەیی خۆی دەربڕیوە بە تەسلیمكردنی 
ەركردایەتی بكات سلێمانی پێیان، داوای لێیان كردوە بە پێكهێنانی حكومەتێك لە سلێمانی، كە خۆی س

بە ناوی ئەوانەوە لەژێر ئینتدابی ئەواندا بێت، جگە لەوانە حەسەنی هەڵویستی بەریتانیا لە 
داواكاریەكەی شێخ مەحموود دیاردەكات ئاماژە بەوە دەكات: دەسەڵاتدارانی بەریتانیا پێخۆشحاڵ بوون 

شارەزاییەكی باشی لە گوند و  بەم داواكاریەی شێخ مەحموود، بینیان شێخ  تایبەتمەندی باشی هەیە و
ناوچەكانی دەورووبەر هەیە بۆ ئەم پۆستەو پلەوپایە گونجاوە، لە جێگایەكی تر باس لەوە دەكات، 
شێخ مەحموود چەندین نامەی بۆ دەسەڵاتدارانی بەریتانیا ناردووە، خواستەكانی خۆی تێدا دەربڕیوە 

؛ ، 278، ص1988، 1)الحسنى، ج كانبەوەی كوردستان لانەدرێت لە لیستی نەتەوە ڕزگاركراوە
 . (300، ص2013

بەپێی قسەی حەسەنی شێخ مەحموود كرا بەحوكمدار لە سلێمانی لەلایەن ئینگلیز دوای هاتنیان بۆ 

دییەی لە ژێر سەرپەرشتی ئینگلیز پێكهێنرابوو، ناوچەكە، سەبارەت بە شێوەی ئەو حكومەتە كور 
بەپێی قسەی حەسەنی سیستەمێكی دەرەبەگایەتی بوو دەلێت :"سەرۆك هۆزەكان سەرپەرشت بوون لە 

 .(279، ص1988، 1)الحسنى، جبەڕێوەبردنی هۆزەكانیان"
بۆ  1918ە عێراق بۆ سلێمانی لە كانونی یەكەمی هاتنی )كولونێل ولسن( حاكمی گشتی ل    

كۆبونەوە لەگەڵ شێخ مەحموود و هەندێك لە سەركردە كوردەكان بۆ گفتۆگۆكردن دەربارەی كاروباری 
( سەرۆك هۆز بە نوێنەرایەتی هۆزە كوردیەكان تێیدا بەشدار بوون، لە 60گشتی كورد نێزیكەی )

نی ئێرانیش هەبوون، یەك لەو بابەتانە بووە، كە حەسەنی نێوانیاندا هەندێك لە سەرۆك هۆزی كوردەكا
گرنگی پێداوە دەربارەی ئەمە حەسەنی دیاردەكات: هەڵویستی سیاسی و پەیوەندی بەناوچە كوردیەكان 
تێیدا ڕوونكرایەوە لەو بارەیەوە ولسن دەڵێت: "لە گفتۆگۆكردن لە گەڵیاندا گەیشتم بەوەی، كە ئەوان 

وازی حوكم لەناوچە كوردییەكان، هەندێكیان داوای حكومەتێكی سەربەخۆیان یەكگرتوو نینە لەسەر شێ
دەكرد...، هەندێكی تر داوایان دەكرد ناوچە كوردییەكان ڕاستەوخۆ بەلەندەنەوە ببەسترێنەوە"، هەروەها 
دەڵێت: "كۆمەلێك لە كورد پێیان راگەیاندوە كە ڕازینین بە حكومەتێك لەژێر سەرپەرشتی شێخ 

بەڵام لە  ،(302، ص1989)الحسني، ەڵام هیچ پێشنیار و چارەسەری تریان نەدا"مەحموود، ب
پەرتووكەكەی ولسن دەربارەی ئەو كۆبونەوەییە هاتووە ولسن دەڵێت" ژمارەیەكی كەم لە سەركردە 

چ شێوەیەك ڕازینابن بە شێخ مەحموود كوردەكان بە شێوەیەكی نهێنی بەمنیان ڕاگەیاند ئەوان بەهی
( كە 1960-1898هەروەك )رەفیق حیلمی  ،(179، ص1971) ویلسن، وەكو سەركردەی ناوچەكە"

هاوچەرخی ئەو ڕووداوانە بووە لەبارەی ئەو كۆبوونەوەیە ئاماژە بەوە دەكات زۆربەی هۆزە كوردەكان 
بڕیاریان دابوو لەگەڵ شێخ مەحموود بن، لەو بارەیەوە دەڵێت: "ئەو سەرۆك هۆزانە لەژێر حوكمی 

 ،(103، ل 2020)حیلمى ،  و ئێرانیان دەكرد"شێخ مەحموود داوای یەكخستنی كوردستانی عێراق 
سەرۆك هۆز پێشكەشی ولسن كردبوو، سەرۆك  40شێخ مەحموود یاداشتێكی بە ئیمزای       

هۆزەكان بە نوێنەرایەتی خەلكی كوردستان داوایان پاراستنی كوردستانیان دەكرد لەژێر سەرپەرشتی 
یتانیا، حەسەنی ئاماژە بەناوەڕۆكی ئەو یاداشتە دەكات تێیدا هاتووە "كاتێك حكومەتی بەریتانیا بەر 

نیازی خۆی بۆ ڕزگاركردنی گەڵانی ڕۆژهەڵات لەدەسەڵاتی تورك و هاوكاری خۆی بۆ ئەو گەڵانە 
 ڕاگەیاندوە لە بەرقراركردنی سەربەخۆیی خۆیان...، داوایان لە حاكمی مەدەنی عێراق كردبوو

نوێنەریان بۆ بنێرێت لەگەڵ هاوكاری پێویست بۆ ئەوەی گەلی كورد بتوانێت لەسەر بنەمای  مەدەنی 

 .(302، ص1989)الحسني،  پێشبكەوێت لەژێر چاودێری بەریتانیا..." 
ات، كە دەیەوێت لەچوارچێوەی بەپێی قسەی حەسەنی بەریتانیا سنوری ئەو هۆزە كوردیانە دیاردەك

حكومەتی شێخ مەحموود بێت، ئەویش ئەو هۆزە كوردیانەی دەیانەوێت بچنە پاڵ لە)زاب الكبری( 
هەتا )دیالە(، بێجگە لەوانەی دەكەونە خاكی ئێران، پاشان ئاماژە بەوە دەكات، كە هۆزەكانی )ئاڵتون 

ێخ مەحموود، هەروەها هۆزە ئێرانیەكان كوبری كەركوك ، كفری( ڕازی نەبوون بچنە ژێر دەسەڵاتی ش
، ص 1989)الحسني،  حەزیان دەكرت بێنە پاڵ حكومەتی شێخ مەحموود بەڵام ئینگلیز ڕازی نەبوو

ا چەند ڕێگای دوای تێكچونی پەیوەندی نێوان شێخ مەحموود و بەریتانیا، بەریتانی ،( 303-302ص 
گرتەبەر بۆ لاوازكردن دەسەڵاتی شێخ مەحموود، وەكو سەردانی نوئیل بۆ سەرانسەری كوردستان، 
تاكو لە داخوازی كورد بۆ حوكمی زاتی پشت ڕاست بێت دوای ئەوە بۆ نوئێل ئاشكرابوو، كە خەڵك 

ەلی دانە، ڕازی نیە لە حوكمداری شێخ مەحموود، لەبەر ئەوەی لە هێزەكەی دەترسن بۆیە لەگ
دەیانەوێت لە زوڵمەكەی دوركەونەوە، ئەم ڕێكارانەی بەریتانیا بەرامبەر شێخ مەحموود حەسەنی بە 

ئەمە ،( 301-300، ص ص2013؛، 279، ص1988، 1)الحسنى، ج ئاشكرا باسی كردینە
پروپاگەندەی دەسەڵاتدارانی بەریتانی بوو، حەسەنی ئاماژەی پێدەكات ڕاستە هەندێك ناوچە كوردیەكان 
و هۆزە كوردیەكان لەحوكمی شێخ مەحموود ڕازی نەبوون، بەڵام زۆربەی لە گەڵی بوو وەكو لە 

 .سەرەوە ئاماژەمان پێكرد
ی بەریتانیا شۆڕش بوو، بەڵام ئەگەری بەپێی قسەی حەسەنی بزووتنەوەی شێخ مەحموود دژ        

ئەم شۆڕشە دەگەڕێنێتەوە بۆ ئەوەی، كە لەژێر كاریگەری و ئەگەری بەرپابوونی شۆڕش لەناوچەكانی 
تری عێراق بوبێت دەڵێت: "شێخ باوەڕی هەبوو بەدەست بەسەرداگرتنی دەسەڵاتی ئینگلیز لەلایەن 

، 2013؛، 279، ص1988، 1)الحسنى، ج ن"ناوچەكانی عێراق و ئامادەبوونیان بەشۆڕشكردن دژیا
( دەستی بەشۆڕشێكی گەورە كرد، لێرەدا حەسەنی باسی 1919بۆیە لەئایاری )، (301ص 

كرد، ئاڵای تایبەتی خۆی ی ئایار سلێمانی داگیر  21سەركەوتنەكانی شێخ مەحموود دەكات، كە لە 
هەڵكرد، خۆی كردە حاكمی گشتی، بەرەو دەربەندی )تاسلوجە( چوو، پاشان بەرەو كەركوك، دواتر 

، 1988، 1حسنى، ج)ال باسی لەناوبردنی ئەم بزووتنەوەیە دەكات بە سەركردایەتی جەنەراڵ فریزە
ی 28جگە لەمانە ئاماژە بەو بەیاننامەیە دەكات، كە بەریتانیا لە  ،(301، ص2013؛، 279ص

دەریكردبوو، ناوەڕۆكی ئەم بەیاننامەیە لەسەرگرتنی سلێمانی و ناوچەكانی تر بوو  1919ئایاری 

یارمەتی یەكێك لە ئاغاكانی  لەلایەن شێخ  مەحموود، لە ناوبردنی بزووتنەوەكە لە لایەن بەریتانیا بە

هەمەوەندی لایەنگیرانی بەریتانیا، گرتنی شێخ مەحموود لەگەڵ هەندێك لەلایەنگیرانی، هەروەها 
ژمارەی كوژراوەكان لەهەردوولا دیاردەكات، لەكۆتایی بەیاننامەكە باس لەسەپاندنی سزای لەسێدارەدان 

خستنەوەی بۆ هند، پاشان جارێكی تر ئینگلیز دەكات بەسەر شێخ مەحموود، بەڵام دواتر گۆڕدرا بەدور 
)الحسنى،  1922سلێمانی داگیركردەوە ئەم ناوچەیە ماوە لەژێر دەسەڵاتی ئینگلیز تا كۆتایی ساڵی 

    .(306-305، ص ص1989؛، 301، ص2013؛، 280-279، ص ص1988، 1ج
نی ەریتاب لێرەدا تاكە سەرچاوەی حەسەنی بەیاننامەی بەریتانیا بوو، واتا تەنها پشتی بەسەرچاوەی     

 بەستووە ئەمەش لەلایەن نوسینەوەی مێژوویی بە لاوازی دادەنرێت.
بە سەرۆكایەتی شێخ مەحموود  1919بارەی بزووتنەوەی ساڵی ئەوەی حەسەنی دەر        

انە دیاریكردووە چەند تێبینیەك بۆمان بەدیار دەكەون، كە بریتین لە: حەسەنی بەشێوەیەكی زانستی
كانی باسی ئەم بزووتنەوەیە كردوە، هەتا سەرچاوەی كوردی باوەرپێكراوی بەكارهێناوە وەكو یاداشتە

و  اداشتەكانی )ئەحمەد خواجە( چیم دی، هەروەها بەیاننامەی بەریتانی)رەفیق حیلمی(، هەروەها ی
 پەرتوكەكانی بەریتانیشی بەكارهێناون، واتە بوچونەكەی یەك لایەنانە نەبووە، جگە لەمە  ئەم

س بزووتنەوەیە بە شۆڕش ناودەبات، لایەنگیرانی شێخ مەحموود بە شۆڕشگێر ناودەبات، هەروەها با
مەحموود دەكات، زانیاری بە سوودی دەربارەی ئەم بزووتنەوەیە پێشكەشی  لەسەركەوتنەكانی شێخ

 خوێنەرانی كردووە. 
 لە نووسینەكانی حەسەنیدا: 1927-1922تەوەرەی دووەم: بزووتنەوەی شێخ مەحموود 

دوای لە ناوبردنی بزووتنەوەی یەكەمی شێخ مەحموود دورخستنەوەی ناوبراو لە سلێمانی تا        
چەندین گۆرانكاری لە كوردستان پەیدابوون، دوای دامەزراندنی حكومەتی كاتی  1922سەرەتای ساڵی 

كانی نوێنەری باڵای بەریتانیا سەرپەرشتی ناوچە كوردیە 1920ی تشرینی دوووەمی  10عێراق لە 
لەئەستۆ گرت، لەو ماوەیەدا لە چەندین ناوچەی كوردستان ڕووبەڕووبونەوە و توندوتیژی دەستیپێكرد 
دژی دەسەڵاتدارانی بەریتانیا وەك ناوچەكانی )هەریر، باتاس، ڕانیە، هەلەبجە، كەركوك(، هەروەها 

ە ئوزدەمیر، هێزی توركی كەمالی هەوڵیدەدا بۆ گرتنی ویلایەتی موسڵ، عەلی شەفیق ناسراو ب
)كوكس، و  بەیارمەتی لایەنگیرە كوردەكانی هاتە )ڕەواندز(، دەستی بەسەری )ڕانیە و كۆیە( داگرت

 .( 206-203، ص ص 2005؛، البیاتى، 61 -60دوبس، د. ت، ص ص 

لەناو شاری سلێمانی چەندین نەڕازیبوون دژی بەریتانیا پەیدابوون، داوای گەڕانەوەی شێخ       

مەحموودیان دەكرد، لە ئەنجامدا دەسەڵاتدارانی بەریتانیا ناچاربوون بڕیاربدەن بە گەڕانەوەی شێخ 
یان بەكەسێك مەحموود بۆ سلێمانی، گەڕانەوەی شێخ مەحموود بۆ سلێمانی مەرجداربوو كاتێك پێویست

بوو، كە كورد لە دەوری كۆببێتەوە بۆ ڕاوەستان دژی توركە كەمالیەكان و دەركردنی ئۆزدەمیر و 
، 2002)شوانى،   هێزەكەی لە كوردستان، بەرامبەرە بەوەی شێخ مەحموود ببێتە حاكمداری كوردستان

بە پێشوازیكردنێكی گەرم گەڕایەوە 1922ی ئەیلولی 30شێخ مەحموود لە ،(140-139ل ل 
 1922ی تشرینی یەكەمی 10سلێمانی، دوای گەڕانەوەی بە ماوەیەكی كەم حكومەتی كوردستانی لە 

خۆی كردە مەلیكی كوردستان  و دەوڵەتی كوردی 1922ی تشرینی دووەمی 18دامەزراند، لە 
هەر لەم (246-242، ص ص2001) صابر،  دنی سنوری دەسەڵاتیڕاگەیاند، هەوڵیدا بۆ فراوانكر 

قۆناغەدا پەیوەندی لەگەڵ كەمالیەكان بەستووە، ئەم هەنگاوانەی شێخ مەحموود بوونە قوناغێكی تری 
كردنی دواكاریەكانی كورد لەلایەن تێكچوونی پەیوەندی نێوان كورد و بەریتانیا، هەروەها جێبەجێنە
 .(260-259، 2002) فتح اللة،  بەریتانیا، ئەمەش هۆكارێكی تری تێكچوونی ئەو پەیوەندییە بووە

دەسەڵاتدارانی بەریتانیا شێخ مەحموودیان بانگكرد بۆ بەغدا، بەڵام ناوبراو بەپێی بانگەوازەكەیان 
ئەمەش سەرەتای ڕاگەیاندنی ڕاپەرینی دووەمی بوو  ،(164-163، ص ص 1991)حمدى،  نەچوو

دژی دەسەڵاتدارانی بەریتانیا، بەریتانی دەستی بەهێرشی لەشكری كرد دژی شێخ مەحموود، لەڕۆژی 
ن بوردومان كرد، شێخ مەحموود ناچاربوو لە ئاداری فرۆكەكانی ئینگلیز سلێمانیا 1922ی ئاداری 3

بهێڵێت و ناوچەی سورداش ئەشكەوتی )جاسانە( لە دەوروبەری سلێمانی كردە  سلێمانی بەجێ 1923
 ، (37-36، ل ل 2001)ئةحمةد،  بنكەی سەركردایەتی خۆی 

ڕەواندزی گرت و هێزی توركیا بە سەرۆكایەتی  1923ی نیسانی 22ەریتانیا لە بێجگە لەمە ب       
ئۆزدەمیر لە ناوچەكە دەركرد، سەركەوتنەكانی بەریتانیا بەردەوام بوون تا شاری سلێمانی لە گوڵانی 

كۆنترۆلكرد و ئەنجوومەنێكی كارگێری كوردی لە سلێمانی دامەزراند، بەڵام ئەنجوومەنەكە  1923
ی حوزەیران لەشارەكەدا كشانەوە، بەم شێوەیە جارێكی 19اركێشایەوە هێزی بەریتانیاش لە دەستی لەك

سلێمانی بگرێت، حكومەتێكی كوردی   1923تر دەرفەت بۆ شێح مەحموود پەیدابوو لە حوزەیرانی 
؛ ، مكدول، 328-326، ص ص1978)منتشاشفیلي،  بەڕێوەبەرایەتیەكی نوێی لە سلێمانی دامەزراند

جارێكی تر شێح مەحموود هەوڵیدا بۆ كۆنترۆڵكردنەوەی ئەو ناوچانەی، كە لە  .(270، ص2004
سلێمانی جیاكرابوونەوە، ئەمەش بووە هۆی ئەوەی جارێكی تر بەریتانیەكان هەوڵبدەن بۆ لەناوبردنی 

شێخ 1924تەكەی، لەئەنجامی زۆری بوردومانەكانی ئینگلیز بۆ سەر سلێمانی، لە تەمموزی دەسەڵا

بهێلێت بەرە و ناوچەی شارباژێر لە سنوری عێراق و ئێران بچێت،  مەحموود ناچاربوو سلێمانی بەجێ
ململانێی لەشكری شێخ  مەحموود لەگەڵ لەشكری بەریتانیا و عێراق  1927 -1924لە ساڵانی 

 . (177-175، ل ل 2002)شوانى، لە نێوانیاندا مۆركرا 1927ام بوو  تاڕێكەوتنی ساڵی بەردەو 
جارێكی تر حەسەنی دەگەڕێتەوە سەر بابەتی شێخ مەحموود ئەمەش تەواوكەری بابەتی ترە لە     

ە بە جۆرێك ل1927دەست پێدەكات، تا مۆركردنی ڕێكەوتنامەی ئاشتی لەنێوانیاندا ساڵی 1922ساڵی 
 پەرتووكی باسی ئەم بابەتە دەكات هەروەك پێشەوە ئاماژەمان بەو پەرتووكانە كرت. سێ

نووسەر گەڕاندنەوەی شێخ مەحموود بۆ سلێمانی لەلایەن بەریتانیا، بۆ چەند هۆكار دەگەڕێنێتەوە      
لەوانە: بۆ سوود وەرگرتن لە دەسەڵاتی شێخ مەحموود ئەویش دەرئەنجامی زۆربوونی توندوتیژی لە 

ركی لە سلێمانی و دەورووبەری، گرانی حوكمرانیان بەریتانیا لە كوردستاندا، گەیشتنی هێزێكی تو 
بە سەركردایەتی فەرماندەی توركی ئوزدەمیر بۆ كوردستان فڕاوانخوازی لایەنگیرانی  1919حوزەیرانی 

لە ناوچەكانی دەورووبەری سلێمانی، ڕاپەرینی هۆزی هەماوەند دژی دەسەڵاتی بەریتانیا، ئارەزووی 
خ مەحموود بۆ خەلكی  سلێمانی و ئەنجومەنی میللی سلێمانی داوا كردنیان بە گەڕانەوەی شێ

بۆ وەرگرتنی دەسەڵات لەسلێمانی، شێخ مەحموودی گەڕاندەوە  نیشتمانەكەی بۆیە بەریتانیا سەرلەنوێ 
 306 ، ص1989؛، 281، ص1988، 1)الحسنى، ج بەم شێوەیە بەڕێز و شكۆ گەڕایەوە سلێمانی

هەروەها حەسەنی بە ئاشكرا ئاماژەی بەوە دەكات، كە شێخ مەحموود بۆتە حاكمی گشتی ناوچەی  (
سلێمانی و چەندین وەزیر بۆ بەڕێوەبەرایەتی ناوچەكە دەستنیشانكران، پاشان حەسەنی دەڵێت"لە 

، 1988، 1)الحسنى، ج شێخ مەحموود نازناوی مەلیكی كوردستانی لە خۆنا" 1922تشرینی دووەمی 
 .(281ص

ی كانونی  24دەربارەی ئەو بەیاننامە هاوبەشەی، كە هەردوو حكومەتی بەریتانیا و عێراق لە        
دەریان كردبوو، حەسەنی هۆكارەكانی دەركردنی ئەم بەیاننامەیە دەگەڕێنێتەوە بۆ  1922یەكەمی

شێخ مەحموود و دانانی سنورێك بۆ بزووتنەوەكانی ئەمە لەلایەك، لەلایەكی تر  لاوازكردنی دەسەڵاتی
ناخرێت، لە ناوەرۆكی بەیاننامەكە  بۆ دڵنیاكردنەوەی كوردەكان، كە بەرژەوەندییە ڕەواكانیان پشتگوێ 

هاتووە "حكومەتی بەریتانیا و حكومەتی عێراق دان دەنێن بەمافی ئەو كورانەی نیشتەجێی سنوری 
قن، بۆ دامەزراندنی حكومەتێكی كوردی لەو ناوچانەی كە كورد تێدا زۆرینەن، هیوادارن كە عێرا

پێكهاتە كوردە جیاوازەكان بەزووترین كات لەناوخۆیاندا بگەنە ڕێكەوتنێك، لەسەر شێوەی ئەو 

حكومەتەی ئارەزووی ئەكەن و لەو سنورەی دەیانەوێت درێژبێتەوە، نوێنەرە فەرمیەكانیان بنێرن بۆ 
بەغداد، بۆ باسكردنی پەیوەندی سیاسی و ئابوری لەگەڵ حكومەتی بەریتانیا و عێراق"، ئەگەر 
لەناوەڕۆكی بەیاننامەكە وردبینەوە دەبینین حكوومەتی بەریتانیا و عێراق ڕاستگۆنەبون دەربارەی 
دروستكردنی حكومەتی كوردی. حەسەنیش هەمان بۆچوونی هەییە كە دەڵێت: "كەس گوێی لەم 

؛ ، 308-307، ص ص 1989؛ ، 282، ص1988، 1)الحسنى، ج ە فەرمیە نەگرت"بەڵێن
 .(303، ص2013
پەیوەندیەكانی نێوان شێخ مەحموود و بەریتانیا بۆ چەند جگە لەمانە حەسەنی تێكچوونی        

هۆكار دەگەڕێنێتەوە لەوانە: هەوڵەكانی شێخ مەحموود بۆ چەسپاندنی دەسەڵاتی دوای ئەوەی خۆی 
كردە مەلیكی كوردستان، هەوڵدانی بۆ فراوانكردنی دەسەڵاتی لە هەردوو لیوای كەركوك و هەولێر، 

ك بە هۆكاری تری تێكچوونی ئەو پەیوەندییە دادەنرێت بۆ هێرشی شێخ مەحموود بۆ سەر كەركو 
ئەمەش پشت بە ڕاپۆرتێكی تایبەتی بەریتانی دەبەستێت، كە تێدا هاتووە "فێلبازیەكانی")بەپێی قسەی 
حەسەنی(، شێخ مەحموود لەگەڵ هۆزەكانی "تێكدەر" لەزیادبوون دابوو هەتا هەردوولا ڕێكەوتن 

، 1)الحسنى، ج تیانە پاڵ حكومەتی شێخ مەحموود لە سلێمانی"هێرشیان كردە سەر كەركووك و خس
 .( 308-306، ص ص 1989؛، 281، ص1988
گا بۆ نموونە شێوازێكی تری نووسینی حەسەنی ناچۆنیەكیە لە نووسینەكانی، لە زۆر جێ       

شێخ مەحموود وەكو بزووتنەوەیەكی دژی یەكێتی خاكی عێراق ناو  1923-1922بزووتنەوەی ساڵی 
دەبات، شێح مەحموود وەكو كەسێكی دەركەوتوو لەیاسا دادەنێت، بۆ ئەمەش پشت بەڕاپۆرتێكی 

ەكێتی خاكی تایبەتی بەریتانی دەبەستێت ڕاپۆرتەكە دیاردەكات" ئەم بزووتنەوەیە مەترسیە لەسەر ی
بەڵام لەجێگایەكی تردا داخوازیەكانی كورد دیاردەكات، ئەو  .(308، ص1989)الحسني،  "عێراق

لە ڕۆژی گەڕانەوەی  1923ی تەمموزی 11داخوازیانەی كورد، كە ئەنجومەنی نوێنەرانی عێراق لە 
بوو: وەكو داخوازیی زمانەوانی و كارگێریەكانیان پاراستنی مافە شێخ بۆ سلێمانی بریاری لەسەر دا

 .(308، ص1989؛، 282، 1988، 1)الحسنى، ج نەتەوەییی و ئاینەكانیان
، كە هەندێك جار 1924-1923ئەو ململانێیەی شێخ مەحموود و بەریتانیا لە نێوان ساڵانی        

شێخ مەحموود سلێمانی گرتووە هەندێك جار لەبەر هێرشی بەریتانیا سلێمانی جێ هێشتووە، حەسەنی 
انی بەئاشكرا باسیكردووە هەتا ئاماژەی بەوە كردووە، كە پاش بەریتانیا دووبارە لەشكری عێراق سلێم

، حەسەنی گەڕانەوەی دەسەڵاتی حكومەتی عێراق بۆ سلێمانی 1924داگیركرد لە هاوینی 

بەگەڕانەوەی ئەمن و ئاسایش دادەنێت بۆ ناوچەكە، باس لەوە دەكات  كارگێری نەتەوەیی و كارگێری 
حكوومەتی عێراق دامەزران لە ناوچەكە كەسایەتیەكی كوردی كرا موتەسەرفی لیوای سلێمانی، ئەمن 

، 2013؛، 282-280، ص ص1988، 1)الحسنى، ج و ئاسایش جێگیر بوو لە ناوچەكە
سازی لە ناوچەكەدا كردن، حەسەنی باس لەوە دەكات حكومەت چاك، (308، ص1989؛ ، 301ص

لەو چاكسازیانە: ئاوەدانكردنەوەی گوندەكان، چاككردنی ڕێگاوبان، دەركردنی یاسایی پێویست،  
-282، ص ص1988، 1)الحسنى، ج هاوكاریكردنی دارایی بۆ نەخۆشەكان، دروستكردنی قەلاكان

283).  
دەركراوە  1925ی حوزەیرانی 13بەپێی بڕیارێكی ئەنجومەنی وەزیرانی حكوومەتی عێراق كە لە      

تێیدا پێشنیاركراوە "خەڵاتێك بۆ كوشتن یان دەستگیركردنی هەندێك كەس لە سلێمانی داندراوە، 
ەك لە پێشنیاركراوە نرخی خەڵاتەكە سەد هزار رۆبیەیە... بۆ گرتن و كوشتنی شێخ مەحموود و هەری

كریم فتاح بە گ و صابر ..."، حەسەنی ئاماژە بەم بڕیارە دەدات و دیاردەكات لەسەر پێشنیاری 
لێرەدا پێداگری بەریتانیا بۆ ، (309، ص1989)الحسني،  مەندوبی سامی بەریتانی ئەم بڕیارە دەركراوە

كومەتی عێراق دیار و ئاشكرایە بە بۆچوونی نووسەر شێخ مەحموود گرتنی شێخ مەحموود لە سەر ح
 كارتێكردنی لە سەر دەسەڵاتداریی بەریتانیا كردووە لە بەر بابەتی كێشەی موسڵ.

جگە لە حكومەتی بەریتانیا وا دیارە بزووتنەوەی شێخ مەحموود كاریگەری كردوتە سەر       
ات بەڵام بزووتنەوەكە بە "یاخیبوون" دادەنێت ئاماژە حكومەتی عێراقیش هەروەك حەسەنی ئاشكرا دەك

بەوە دەكات، یاخیبونی شێخ مەحموود سەركردەی كوردی بەناوبانگ بیری وەزارەتەكانی عیراقی 
مەشخول كردبوو، ڕایكردبوو لەكردنی چاكسازی لە لیوای سلێمانی چەندین كۆبوونەوەی جۆراوجۆر 

 2)الحسني، ج دەیە گێڕدرا، زۆربەیان شكستیان هێنالەلایەن حكومەت دەربارەی پرسی ئەم سەركر 
بەڵام پرسیار لێرەدا ئەوەیە بۆ دەبێت بزووتنەوەی شێخ مەحموود یاخیبون بێت؟  ،(120، ص1988،

بۆمان ڕوون دەبێتەوە بزووتنەوەكە داوای چیكردوە لەپێناوی چی بووە؟ بەپێی لێكدانەوەی ڕووداوەكان 
كە، بزووتنەوەی شێخ مەحموود یاخیبوون نەبوو بەڵكو هەوڵدان بوو بۆ بەدەست هێنانی مافە 

 خستنی ئەو مافانە لەلایەن هەردوو حكومەتی بەریتانیاو عێراق نەتەوەییەكانی كورد، پشتگوێ 
  .(234، ص2001؛، صابر، 326، ص 1978منتشاشفیلي، )

ڕەنگدانەوە لە  1926وردەكاریەكانی ڕێكەوتنی شێخ مەحموود لەگەڵ بەریتانیا و عێراق ساڵی       
هەریەك لە ڕاوێژكاری  1926ی ئەیلول 4نووسینەكانی حەسەنیدا هەبووە لەم بوارەدا دیاردەكات، لە 

( C.Holt -( سكرتێری معتمد سامی كابتن )هوڵت Cornuals -سوەزیری ناوخۆ مستر )كورنوالی

لێگەری كارگێری بەریتانی لە لیوای سلێمانی سەردانی مەركەزی ناحیەی خورمالیان كرد، لەگەڵ شێخ 
مەحموود كۆبوونەوە، بۆ دانانی مەرج تاكو دووبارە ئەمن و سیستەم بگەڕێتەوە بۆ كوردستان، 

ەست تێوەردان لە سیاسەتی حكومەت، هەروەها باسی ئەو بنەمایانە ڕێگیركردن لە شێخ مەحموود لە د
 9دەكات كە لە وتووێژەكاندا پێی گەیشتن، كە لەلایەن حكومەت پێشكەشكرابون بۆ شێخ مەحموود لە 

بەڵام حەسەنی ، (310، ص1989، 120، ص1988، 2)الحسني، ج 1926ی تشرینی یەكەمی 
باسی خواستەكانی شێخ مەحموود ناكات كە لەو كۆبوونەوەیەدا داوای كردبوون و پەیوەندیان بە مافی 
نەتەوەیی كوردەوە هەبوو، شێخ مەحموود داوای كردبوو حكومەتێكی كوردی سەربەخۆ لە ژێر ئینتدابی 

  .(55، ل2002)ئةمین،  بەریتانیا دروست بكرێت
جگە لەوە حەسەنی ئاماژە بە هۆكاری بەستنی ئەو كۆبوونەوەیە ناكات لەگەڵ شێخ مەحموود،       

كە بەپێی سەرچاوەكانی بەردەست، لە دوای بە دیل گرتنی دوو فڕۆكەوانی ئینگلیزی لەلایەن شێخ 
ۆی دەستپێكردنی گفتۆگۆ لەگەڵ ئینگلیز، دوای چەندین نامە و مەحموود ناوبراو ویستی ئەمە بكاتە ه

نێردراو لەنێوانیاندا، دەرئەنجام وا ڕێكەوتن مەندوبی سامی بۆ بینینی شێخ مەحموود بێتە خورماڵ 
 مەبەستی سەرەكی مەندوبی سامی لەم بینینەدا ئازادكردنی دیلەكان بوو نەك گفتۆگۆی سیاسی

 ،(103، ص2021؛، عبداللة، 54، ل2002؛، ئةمین، 202-201، ص ص1991)حمدى، 
بۆ بابەتی  1926ئەیلولی  22چونی شێخ ئەحمەد بەرزنجی نوێنەری شێخ مەحموود بۆ بەغداد لە 

خوازیەكانی شێخ مەحموود بۆ بەریتانی لەناو نووسینەكانی حەسەنی جێگای خۆیان ڕێكەوتنامەكە، دا
كردۆتەوە تێیدا هاتووە: من ئامادەم ئەم مەرجانە، ئیمزا بكەم بەڵام بە مەرجی جێبەجێكردنی ئەم 
داواكاریانە ئەویش"ئەو بەلێنانەی كە بەریتانیا داویانە بە كۆمەڵەی گەڵان سەبارەت بە داخوازییەكانی 
كورد و مافە سیاسیە ڕەواكانیان ... پێویستە بەلایەنی كەم ناحیەی پێنجوین دەستەبەرداری من بكەن، 
تاكو ببێتە شوێنی نیشتەجێبوونی ئەو كەسانەی پاڵپشتی بیروڕاكانی من دەكەن سەبارەت بە مافەكانی 

ەڵان دان پێدادانی میللی كورد"، معتمد سامی بەم جۆرە وەڵامی ئەم داواكاریانەی دایەوە "كۆمەڵەی گ
بە داخوازیەكانی كورد بۆ سەربەخۆیی نەكردووە بەڵام دیاریكردوە پێویستە داخوازیەكانی كورد لە 
بەرچاوبگیرێت، فەرمانبەری كورد لەناوچە كوردیەكان دابنرێن، زمانی كوردی زمانی فەرمی بێت لە 

، 121، ص1988، 2)الحسني، ج ناوچەكە، حكومەتی بەریتانیا و عێراق بەم مەرجانە ڕازیبوون..."
 ،(302-301، ص ص2013

هەر دەبارەی ئەم بابەتە حەسەنی باسی ڕاپۆرتێكی بەریتانیا دەكات، كە بەرزكرابوە بۆ        

نی نوێنەری شێخ دەكات بۆ بەغدا بۆ دانوستاندن ، باس لە چو 1927كومەڵەی گەڵان ساڵی  
دەربارەی كۆتایی هێنانی كێشەی نێوان حكومەت و شێخ مەحموود، هەروەها باس لە مەرجەكانی 
شێخ مەحموود دەكات بۆ مۆركردن لەسەر مەرجەكانی حكومەت، مەرجی شێخ مەحموود ڕێگای 

روەها ڕاپۆرتەكە باس لە هێرشی پێبدرێت كە پێنجوین و دورووبەری سەربەخۆ بكاربهێنێت، هە
، ڕاپۆرتەكە ئاماژە بە زیانەكانی هێزی 1927نیسانی 23حكومەت دەكات بۆ سەر پێنجوین و لە 

حكومەت دەكات بە چوار كوشتار و پێنچ بریندار لە قەڵەم دەدات، بەڵام ئاماژە بە لەدەستدانی 
ی 5ەحموود بۆ بەغداد لە هێزەكانی شێخ مەحموود ناكات. دواتر دێتە سەر باسی چونی شێخ م

و گازندەكردنی دەربارەی مانەوەی لە ئێران، معتمد سامی مافی هەڵبژاردنی پێداوە كە  1927تەمموز 
 2)الحسني، ج بمێنێت لە موسل یان بەغدا، بەڵام شێخ مەحموود  بڕیاری گەرانەوەی دا بۆ ئێران

  (123-122، ص ص1988،
بۆمان  1926-1922لەو تێڕوانینەی سەرەوە دەربارەی بزووتنەوەكانی شێخ مەحموود 

 بەدیاردەكەوێت:
ئەوەی لێرەدا بۆمان ڕوون دەبێتەوە، كە حەسەنی تەنیا هەڵویستی حكومەتی بەریتانیا و عێراقی -

، هەروەها باسی كارەكانی لەشكری حكومەتی عێراق دەربارەی بزووتنەوەی شێخ مەحموود دیاریكردووە
و بەریتانیای كردووە، بە پێچەوانەوە باسی كارەكانی لەشكری شێخ مەحموود و سەركەوتنەكانی 
دەسەڵاتداریەكەی لە سەر شاری سلێمانی و پێنجوین، ئێخسیركردنی دوو فرۆكەوانی بەریتانی لە 

بەڵكو  ،(253، ص2001؛ ، صابر، 202-201، ص ص1991)حمدى،  نوسینەكانیدا نەهاتووە
 حەسەنی تەنیا زمانحالی حكومەت بووە بەپێی هەڵویستی حكومەتی بڕیاری لە بزووتنەوەكەدا داوە.  

اخیبون و هەروەها مەترسی بۆ سەر حەسەنی بزووتنەوەی شێخ مەحموود بە كاری ناڕەوا و ی -
 وسینییەكێتی خاكی عێراق دادەنێت، بەڵام ئەگەر لە ڕووداوەكانی بزوتنەوەكە بكۆڵینەوە، هەتا لە ن

موود حەسەنیشدا بۆمان ڕوون دەبێتەوە، كە بزوتنەوەكە بۆ دەستەبەركردنی مافی كورد بووە، شێخ مەح
ەكەی ی گەڵان دەربارەی مافی كورد بەڵام داواكاریداوای كردووە بەجێبەجێكردنی بڕیارەكانی كۆمەڵە

 ڕەتكراوەتەوە، دواتر شَخ مەحموود داوای كەمترین مافی بۆ خۆیی و لایەنگیرانی كردوە، ئەویش
كی نیشتەجێبونە لە پێنجوین بەڵام ئەم مافەشی ڕەتكراوەتەوە، كەوا بۆ دەبێت بزووتنەوەكەی كارێ

 اریەكانی كارێكی ڕەوا بێت.ناڕەوابێت؟ بەڵام جێبەجێنەكردنی داواك

هەروەها ناچۆنیەكی لە بۆچونەكانی حەسەنیدا هەیە دەربارەی بزووتنەوەكانی شێخ مەحموود     

 رد بەلەكاتێكدا ئەم بزووتنەوەیە بەیاخیبون دادەنێت، بەڵام بزووتنەوەی یەكەمی كەپێشتر باسمان ك
ەیی دیاردەكەوێت، چونكە كەسێكی نەتەو شۆڕش دادەنێت، بەپێی لێكدانەوەكان بۆ نوسینەكانی ئەوە بە

ەوەی بووە كەوتۆتە ژێر كاریگەری نەتەوەیی هەروەها زمانحالی حكومەت بووە، وەكو دیارە كە بزووتن
 یەكەم دژی بەریتانیا بووە بەڵام ئەم بزووتنەوەیە دژی حكومەتی عێراق و بەریتانیا بووە .

ا لە لایەنگیرانی شێخ مەحموود لە نووسینەكانیدهەروەها حەسەنی  بیروڕای جیاوازی هەیە دەربارەی 
 هەندێك جێگا بە شۆڕشگێر ناویان دەبات هەندێك جار بە "چەتەكان".

 وئەو سەرچاوانەی پشتی پێ بەستون بۆ نوسینەكانی ئەم بابەتە : بەیاننامەكانی حكومەتی عێراق 
، نی ئەنجومەنی نوێنەرانبەریتانیا، هەروەها ڕاپۆرتەكانی حكومەتی بەریتانیا، لەگەڵ بڕیارەكا

 ڕۆژنامەكانی حكومەت واتا نوسینی یەكلایەنانە بووە.
لە  1930( بزووتنەوەی شێخ مەحموود ساڵی 1930ی ئەیلول 6تەوەرەی سێیەم:ڕووداوی ڕۆژی ڕەش)

 نووسینەكانی حەسەنیدا:   
شاندنەوەی بڕیاریدا بە هەڵوە 1930دوای ئەوەی حكومەتی نوری سەعید لە یەكی تەمموزی         

ئەنجومەنی نوێنەران و ڕاگەیاندنی بەرێوەچونی هەڵبژاردنێكی نوێی ئەنجومەنی نوێنەران ئەركی ئەم 
وەكو زانراوە ئەم ، (33، ص2002)البارزاني،  بێت1930ئەنجومەنە مۆركردنی پەیماننامەی 
وو لەسەرانسەری عێراق بەتایبەتی ناوچە كوردییەكان، سەرەڕای پەیماننامەیە توشی بەرهەڵستی توند ب

بوونی هۆكاری جیاواز چونكە پەیماننامەكە بەهیچ شێوەیەك ئاماژەی بە مافەكانی كورد نەدرابوو، بۆیە 
خەڵكی سلێمانی بڕیاریاندا بەشداری لەم هەڵبژاردنەدا نەكەن، بەڵام كاربەدەستانی بەریتانیاو عێراق 

؛، صابر ، 82، ل2002)ئةمین،  ەر شێوەیەك بێت هەڵبژاردن لە سلێمانی بكرێتئەیانویست بەه
دەسەڵاتدارانی حكومەت  1930ی ئەیلولی 5بۆ ئەم مەبەستەش لە ، (154-153، ص ص2006

ی ئەیلول حكومەت 6كاركردن بۆ هەلبژاردنەكانی ڕۆژی دواتر لە ڕۆژی دەستەی پشكنینی ڕاسپارد بۆ 
ی كەسی ناوداری سلێمانی بانگ كرد بۆ ئامادەبوون لە بارەگای حكومەت لە )سەرا( بۆ  30

؛ 110، ل2017)سةجادى،  هەڵبژاردنی نوێنەری دەستەی پشكنین لەنێوانیاندا بەپێی یاسای هەلبژاردن
  .(143، ص2010، البیاتى 

لەكاتی بەڕێوەچونی هەڵبژاردنەكان ئەوانەی بڕیاری بایكۆتكردنی هەڵبژاردنیان دابوو ئەو       
بایكۆتكردنە گۆرا بۆ خۆپێشاندان دژی هەڵبژاردنەكان لەسەرا، دواتر گرژی و ئالۆزی هەموو شاری 

قوتابخانە و بازار داخران، خۆپیشاندەران داوای جێبەجێكردنی مافەكانی كوردیان دەكرد و  گرتەوە

، بەڵام خۆپیشاندەران توشی بەرهەڵستی توند بوون لەلایەن هێزەكانی 1930ڕەتكردنەوەی پەیماننامەی 
 حكومەت بۆیە ئەم ڕۆژە كارتێكردنێكی گەورەی لە كورد كرد ناسرا بەڕۆژی ڕەشی شەشی ئەیلول

 .(60؛ ، ئةمین ، ب.م، ل337-336، ص ص1978)منتشاشفیلي، 
پەرتووكی خۆی ئاماژە بەم بابەتە دەكات، لە  حەسەنی گرنكی بەم بابەتە دەدات لە سێ      

قتال فی ( ناوی بابەتە دەكاتە "پێكدادان لە سلێمانی"، "ال 3پەرتووكی )تاریخ الوزارات العراقیە، ج
ەكات (باسی بابەتەكە د1سلیمانیە" هەروەها لە پەرتووكی  )العراق فی دوري الاحتلال والانتداب، ج

ریخ لەژێر ناوی "گرژی و ئالۆزی لە سلێمانی"الاضطرابات في السلیمانیة " بەڵام لە پەرتووكی )تا
 . ( ئاماژەیەكی كورتی دەداتێ3العراق السیاسی الحدیث،ج

(هاتووە هۆكاری ئەم  3بەپێی بۆچوونی حەسەنی، كە لە پەرتووكی )تاریخ الوزارات العراقیە، ج      
چونكە ئاماژەی  1930تەوە بۆ ڕازینەبوونی كوردەكان بە پەیماننامەی حوزەیرانی خۆپێشاندانە دەگەڕێ

بەو ئیمتیازاتانە نە دابوو، كە ئینگلیزەكان بەڵێنیان پێدابوون بۆیە بڕیاریاندا بەشداری هەلبژاردنی 
 3)الحسني، ج ئەنجومەنی نوێنەران نەكەن، كە ئەركی مۆركردنی ئەم پەیماننامەی لەئەستۆ گرتبوو

بەڵام بەپێی لێكدانەوە و لە سەرچاوەكانی تریش بۆمان دەردەكەوێت، كە ئەمە  (70، ص1988،
هۆكاری ڕاستەوخۆ بوو بەڵام جگە لەم هۆكارە چەند هۆكاری ناراستەوخۆش هەبوون حەسەنی 

ناوچەی سلێمانی گرتبوەوە دەرئەنجامی ئەو ڕێ و  ئاماژەیان پێنەداوە، وەكو ئەو بارودۆخە نالەبارەی كە
شوێنە توندانەی، كە حكومەتی عێراق گرتبویە بەری دژی داخوازیەكانی خەلكی ناوچەكە و 
دورخستنەوەی شێخ مەحموود لە ناوچەكە، سەرەڕای ئەو بڕیارانەی حكومەت دەربارەی دورخستنەوەی 

( موتەسەریفی 1984 -1891ا )تەوفیق وەهبی نەتەوە پەروەرانی كورد لەكارەكانیان لەنێوانیاند
 . (143، ص2005؛، الاتروشي، 51)ئةمین ، ب.م، ل سلێمانی 

ئەوی جێگای باسكردنە حەسەنی بۆ باسكردنی ئەم ڕووداوە تەنها پشت بە بەیاننامەكانی          
ئەوەی هەوڵبدات بۆ زانینی ڕاستیەكان دەربارەی ڕووداوەكە یان هەوڵبدات  حكومەت دەبەستێت، بێ

پەیوەندی بە كەسانی بەشدار لە ڕووداوەكە یان كەسانی نێزیكی ڕووداوەكە بكات یان هەتا 
كارهێنانی سەرچاوەی جۆراوجۆر دەربارەی بابەتەكە، بەڵام وادیارە ئەو بەیاننامەی حكومەتی پێ بە

ڕاستە دەربارەی ڕووداوەكە هەروەك خۆی دەڵێت:"لەبەر ئەوەی پیلانەكەمان لە باسكردنی ڕووداوەكان 
مەت كە لە پشت بەستنە بە بەڵگەنامە و موستەنەدات بینیمان، كە بەجێی بهێڵین بۆ بەیاننامەی حكو 

دەرچوە ڕووداوی ناوبراو شیبكاتەوە، چونكە بەپێی ئەم شیكردنەوەیە پێویست  1930ی ئەیلولی  21

ناكات سەیری سەرچاوەی تر بكەین بۆ ڕووداوەكە" بەڵام ئەمە لە ڕێبازی لێكۆڵینەوەدا دروست نییە، 
ان ڕوون دەبێتەوە كە ئەو هەروەها بەپێی لێكدانەوە و شیكردنەوەی ڕووداوەكان و وردبوونەوە لێی، بۆم

بەیاننامانە زۆر توند بووە بەرامبەر ڕووداوەكانی خۆپیشاندانەكان لەبەر ئەوەی بۆچوونی حكومەت 
 .      (70، ص1988، 3)الحسني، ج بووە

، 1988، 3)الحسني، ج م دەداتحەسەنی خۆپێشاندەران بە گێرە شوێن دەرچوو لە یاسا لە قەلە      
، بەڵام بە پێی لێكدانەوەی سەرچاوەكانی تر بۆمان ڕوون دەبێتەوە، كە دەستەی (71-70ص ص

پێشەنگی ئەم ڕاپەرینە برِوایان بە توندوتیژی نەبووە و نەیانویستوە ڕاپەرینەكە تەشەنەبكات بۆ 
بزووتنەوەی چەكداری، هەتا پەیوەندیان بەشێخ مەحموود نەكردووە، ئەمە لەلایەك لەلایەكی تر 
كەسانی بەشدار لە ڕووداوەكە كەسانی چەكدارنەبوون، بەڵكو راپەڕینێكی میللی بوو سەركردەكانی 
  ڕاپەرینەكە ماموستا و قوتابی و كاسبكاربوون، داوای جێبەجێكردنی مافە شەرعیەكانیان دەكرد

، بۆ (241-239، ل ل2002؛، شوانى، 54؛، ئةمین ، ب.م، ل110، ل2017)سةجادى، 
ر نەبووینە هەروەكو سەلماندنی ئەم بۆچوونەش كەسانی بەشدار لە خۆپێشاندانەكە كەسانی چەكدا

حەسەنی خۆی ئەمە دووپاتدەكاتەوە ئاماژە بەوە دەكات، ژمارەیەك لە "گێرەشێوێن" كورسی قاوەخانەیان 
بەكارهێنا وەكو چەك دژی پۆلیس، ژمارەیەك لێیان برینداربوون بۆیە بەدیاركەوت پێویستی بەهێز هەیە 

،هەرچەندە حەسەنی (71، ص1988، 3)الحسني، ج بۆیە پۆلیس داوای هێزێكی چەكداری كرد
ئاماژە بە هۆكاری پشت ڕووداوەكە ناكات، بەڵام ڕاستی ڕووداوەكە بەم شێوەیە بوو، كە یەكێك 
لەخۆپیشاندەران ناوی )نوری ئەفەندی( بوو تووشی بێ ڕێزی بوو لەلایەن یەكێك لە پۆلیسەكان، كە 

نەشیاوی پێ وترا، بۆیە هەڵسا بە بەكارهێنانی كورسی قاوەخانەكە دژی دواتر  قسەی توند و
حەسەنی باس ، (159، ص2006)صابر ،  خۆپیشاندەرانی تریش كورسیان دژی پۆلیس بەكارهێنا

وەندی چەك دەكرد، بەڵام لە لەوە دەكات خۆپێشاندەران هەڕەشەی تاڵانكردنیان لە زیندانی شار و نا
ڕاستیدا لەكاتی خۆپێشانداندا، هەندێك كەس بەنیازبوون هەڵكوتنە سەر زیندانیەكەی سەرا و 

)الحسني ،  زیندانیەكان بەرەڵابكەن بەڵام ڕابەرانی خۆپێشاندەران ڕێگایان نەدا سنورێكیان بۆ دانا
  .(242، ل2002؛، شوانى، 311، ص2013
ئەوەی جێگای سەرنجە حەسەنی بەپشت بەستن بە بەیاننامەیەكی حكومەت جەماوەری       

خۆپیشاندەران تاوانبار دەكات بە دەست پێشخەری تەقەكردن هەروەك ئاماژە بەوە دەكات، تێكدەرەكان 

هێرشیان كردە سەر سەربازەكان، هەركاتێك سەربازەكان بە  بەداری گەورەو بە بەرد و مێز و كورسی

هێواشی نێزیك دەبوونەوە، لەم كاتەدا دەنگی گولە هات سەربازێكی عێراقی كوژرا چەند گولەى تر 
هاتنە تەقاندن دوو سەرباز برینداربوون بۆیە سەربازەكان دەستیان بە تەقاندنی گولە كرد بڵاوەیان بە 

بۆ ئەم مەبەستەش چەندین بیروڕای جیاواز هەیە، ، (71، ص1988، 3)الحسني، جخەلك كرت
بەڵام بیرۆكەی نێزیكتر لەڕاستی، ئەوەیە حكومەت دەستپێشخەر بووە لەتەقەكردن نەك خەلك، ئەو 

خۆپێشاندەران زاڵ بێت داوای هەموو كوژراوەی لێكەوتەوە، كاتێك حكومەت زانی ناتوانێت بەسەر 
تیپێكی سەربازیان كرد بۆ پارێزگاریكردن لەخۆیان سەربازەكان لەگەڵ گەیشتنیان بۆ سەرا دەستیان كرد 
بە تەقەكردن لەخەڵك لەو كاتەدا سەربازەكان بە فەرمانی ئەفسەرێكی عەرەبی توندڕەو دژ بە كورد 

 . ( 242، ل2002؛ ، شوانى، 165-158، ص ص2006)صابر ،  تەقەیان لە خەڵك كرد
ناچۆنیەكی لە نووسینەكانی حەسەنیدا بە ڕوونی ڕەنگ دەداتەوە، لەبەرئەوەی حەسەنی لە دوو       

پەرتووكی تریدا سەبارەت بە هەمان بابەت هەمان بۆچوونی نیە، بەڵكو ئاماژە بەوە دەكات كە هێزی 
ت داوای حكومەت دەستپێشخەر بووە لەتەقەكردن لەخۆپیشاندەران، لەو بارەیەوە دەڵێت: "كاتێك دەسەڵا

هێزی سەربازی كرد بۆ لەناوبردنی خۆپێشاندەران بەڵام نەیتوانی بەسەریاندا زاڵبێت، بۆیە هێزی 
؛، 313، ص1989)الحسني،  ( كەس و سەربازێك"14بەكارهێنا لەئەنجامدا بوە هۆی كۆشتنی)

 .(311، ص2013
ئەوەی جێگای سەرنجە، كە حەسەنی لەجێگایەكی تر ئەم ڕووداوە بە تراژیدیا ناو دەبات،        

هەروەكو دەڵێت:"هەتا سەرۆك وەزیرانی عەرەب ئەم ڕووداوەی وەسفكردوە وەكو ڕووداوی "كەربەلای 
i)مێژوویی" i كانی كورد، ئاماژە بەوە ، دواتر هەر دەربارەی ئەم بابەتە حەسەنی دێتە سەر داواكاریە(

دەكات دەرئەنجامی ئەم ڕووداوە تراژیدیایە كەسایەتی و سەركردە كوردەكان چەندین یاداشتیان بۆ 
كۆمەڵەی گەڵان نارد ئیدانەی ئەو زوڵمەیان دەكرد، كە بەكارهێنراوە لە كوژاندنەوەی خۆپیشاندان 

ان پێدابوون باسی ئەو یاداشتە دەكات، كە دووپاتیانكردەوە لەسەر پێدانی ئەو مافانەی كورد، كە بەڵێنی
لەلایەن هەندێك كەسایەتی و سەركردە كوردەكان نێردرابوو بۆ مەندوبی سامی بەریتانی فرنسیس 

كە تێیدا پەیماننامەكەیان  1930ی تشرینی یەكەمی 10( لە Francis Humphrys-)همفریز
شەرمەزاركرد، هەموویان بەیەك دەنگ داوای مافەكانیان دەكرد، دیاریانكرد كە وەڵامی دەسەڵاتدارانی 

ی ئەیلولی سلێمانی بوو بەشێوەیەكی  6حكومەت دەربارەی داواكاریەكانیان تەپەسەركردنی ڕاپەرینی 
ی كوردەكان بەرامبەر ئەم كارەی حكومەت جودابوون بوو بەشێوەیەكی زڵم و زۆردارانە، وەڵام

هەمیشەیی لە عەرەب، هەروەها داوای لە حكومەتی بەریتانیا كرد، كە حكومەتی عێراق ڕازیبكات بەم 
پرۆژە داواكاریانە: دروستكردنی دەوڵەتێكی كوردی لە چوارچێوەی سنوری سروشتی لە زاخۆ تا 

وچەی ناوبراو لەژێر سەرپەرشتی بەریتانیا وەكو دەوڵەتێكی كوردی تا خانەقین، مانەوەی ئەو نا
كۆمەڵەی گەڵان بڕیاری لەم بارەیەوە دەدات، بەردانی زیندانیان  و دورخراوەكانی ڕاپەرینی سلێمانی، 

 3)الحسني، ج گواستنەوەی هەموو فەرمانبەرانی كورد لە ناوچە عەرەبیەكان بۆ ناوچەی كوردی
 .(67-66،ص ص72، ص1988،

پشتی  لە نوسینەكانی حەسەنیدا دەربارەی ئەم بابەتە بۆمان ڕوون دەبێتەوە، كە حەسەنی تەنیا      
ان بە بەیاننامەكانی حكومەت بەستوە كە دەربارەی ئەو ڕووداوە دەركراون هەروەكو پێشتر ئاماژەم
ەتە، پێكرد، خۆشی دان بەوە دادەنێت، هەروەها بوونی ناچۆنیەكی لە نووسینەكانی دەربارەی ئەم باب
ەر سئەمەش دەگەڕێتەوە بۆ ئەوەی كە حەسەنی تەنیا گوازرەوەی هەواڵ و تۆماركەری ڕووداو بووە لە 

چۆنیەكی لە ئەوەی شیكردنەوەیەكی زانستی بۆ ڕووداوەكان بكات، هەتا بوونی نا بابەتەكە، بێ
 اویاننوسینەكانیدا دەربارەی خۆپێشاندەران بەدیدەكرێت لەهەندێك جێگادا بەگێرە شێوێن و تێكدەر ن

دەبات بۆ ئەمەش پشتی بە بەیاننامەكانی حكومەت بەستووە، بەڵام لەهەندێك جێگادا بە خەڵكی 
 ئاسایی ناوەیان دەبات. 

وود لە دەرەوەی كوردستان لەسەر سنوری كاتێك ڕووداوی ڕۆژی ڕەش پەیدابوو، شێخ مەحم      
لە سلێمانی جارێكی تر شێخ  1930ئیران لە گوندی پیران دەژیا، بەڵام ڕووداوەكانی ئەیلولی ساڵی 

مەحموودیان پاڵدا بەرەو سلێمانی بێت، هەرچەندە حكومەت داوای لە شێخ مەحموود كرد 
بەمە نەدا، جارێكی تر بزووتنەوەی  نەشكێنێت، بەڵام شێخ مەحموود گوێ  1927ڕێكەوتنامەی ساڵی 

بەرپاكرد دوای ئەوەی ژمارەیەكی زۆر كورد لەدەوروبەری كۆبونەوە، ناوچەیەكی فراوانی لە دەشتی 
گەرمیان گرت )خورماڵ و پێنچوین و كفری( گرت هەتا گەیشتە دەوروبەری كەركوكـ، داوای 

)ئةمین،  ژێر سەرپەرشتی بەریتانیالەحكومەتی بەریتانیا كرد بەدروستكردنی دەوڵەتێكی كوردی لە 
 دوای  نێزیكی شەش مانگ لە شەڕ و ململانێ، (226-220، ل ل2010؛، عةلى 82، ل2002

لەگەڵ حكومەتی عێراق بەپاڵپشتی هێزی ئاسمانی بەریتانیا، دواجار لە شەڕێكی دژوار لە گوندی 
لە ڕۆژهەلاتی دوزخورماتوو تووشی شكستن بوو كشایەوە ناو  1931ی نیسانی 5)ئاوباریك( لە 

راق بەریتانیا شێخ مەحموود ناچاربوو جارێكی خاكی ئێران، بەڵام لە ئەنجامی ڕێكەوتنی ئێران و عێ

تر خۆی ڕادەستی حكومەتی عێراق بكاتەوە، دواتر لەلایەن حكوومەتی عێراق دورخرایەوە بۆ خواروی 

 .(102-101، ل ل2001، ئةحمةد، ؛ 141-140، ل ل2004)كریس  عێراق
( هەروەها پەرتووكی) تاریخ العراق السیاسی 3حەسەنی لە پەرتووكی )تاریخ الوزارات العراقیە ج      

( باس لەم بابەتە دەكات، ئەمەش درێژەپێدەری بزووتنەوەكانی تری شێخ مەحموودە كەتێدا 3الحدیث ج
تا دورخستنەوەی جارێكی تر. حەسەنی  1930ی باس لەگەڕانەوەی شێخ مەحموود دەكات لە ساڵ

هۆكاری گەڕانەوەی شێخ مەحموود بۆ سلێمانی دەگەرێنێتەوە بۆ ئەو ڕووداوانەی لە سلێمانی پەیدا 
بوون،  شكاندنی ئەو بەلێنەی بە خۆی دابوو، سەرەڕای ئەو ئاگاداركردنەوەیەی وەزیری ناوخۆ )جەمیل 

بۆی ناردبوو، تێیدا باس لەو ڕووداوانە كرابوو،  1930ی ئەیلولی 10( لە 1958 -1890مەدفەعی 
كە شاری سلێمانی پێدا تێپەری، هەروەها ئاگاداریكردەوە لە ئەنجامدانی ئەو كارانەی كە بەپێی 
بوچوونی ئەوان "پێچەوانەی ئارەزووەكانی حكومەتە"و پێگیركردن بە مەرجەكانی ڕێكەوتنامەی كانونی 

ەوە عێراق لەگەڵ لایەنگیرە چەكدارەكانی، دەستی بە "تێكدان" "، شێخ مەحموود گەڕای1927دووەمی 
؛، 129،ص72، ص1988، 3)الحسني، ج كرت )بەپێی قسەی حەسەنی( لە ناوچەی )شهربازار(

 .(313، ص1989؛، 302، ص2013
جگە لەمانە حەسەنی بەشێوەیەكی ڕوون و ئاشكرا باسی داواكاریەكانی شێخ مەحموود دەكات و      

دەڵێت: "شێخ مەحموود داواكاریەكی پێشكێشی مەندوبی سامی بەریتانی كرد لە بەغدا تێیدا 
دووپاتیكردەوە دەبێت حكومەتی عێراق كوردستان جێ بهێلێت لە زاخۆ تا خانەقین دروستكردنی 

، 2013؛، 129، ص1988، 3)الحسني، ج تێكی كوردی لەژێر سەرپەرشتی بەریتانیا"حكومە
 .(302ص

وا دیارە حەسەنی زۆر گرنگی بەو ئاگاداركردنەوانە داوە، كە حكوومەتی عێراق و بەریتانیا بۆ      
ی 20مەحموودیان ناردووە، بۆیە حەسەنی باسی ئەو نوسراوە دەكات، كە وەزیری ناوخۆ لە لە  شێخ

بۆ شێخ مەحموودی ناردبوو، كەتێیدا دووپاتدەكاتەوە لەسەر ئەو نوسراوانەی  1930تشرینی دووەمی 
ای ی ئەیلول، هەروەها وەكیلی موتەسەرفی لیو 20هەریەك لە وەكیل معتمد سامی و وەزیری ناوخۆ لە 

ی ئەیلول  بۆ شێخ مەحموودیان ناردبوو، كە تێدا دووپاتییان دەكردەوە بە پێگیریكردن 18سلێمانی لە 
، هەروەها تاوانباركردنی بە شكاندنی ئەو مەرجانە، سوڕانەوەی لە 1927بە مەرجەكانی ڕێكەوتنامەی 

گەڕانەوەیان دەكرد  دەوروبەری سلێمانی بەمەبەستی نانەوەی "ئاڵۆزی"،)بەپێی قسەی حەسەنی(، داوای
بۆ شوێنی نیشتەجێبوونی لە پیران، ئاگاداریان كردۆتەوە لە بەكارهێنانی هێز و دەست بەسەرداگرتنی 

موڵكەكانی لە عێراق لەكاتی جێبەجێ نەكردنی ئەم ئاگاداریانە، جگە لەمە حەسەنی باس لە نوسراوی 

خستنی  اوانباری دەكات بە پشتگوێ مەندوبی سامی بەریتانی دەكات، كە بۆ شێخ مەحموود نێردراوە ت
ئاگاداركراوەكانی و ئاگاداركراوەكانی دەسەڵاتدارانی حكومەتی بەریتانیا و عێراق، هەروەها داوای 
لێكردووە "خۆی لە دەست تێوەردانی لە كاروباری عێراق بە دوربێخیت "، شێخ مەحموودی 

  .(131-130، ص ص1988، 3)الحسني، ج ئاگاداركردەوە لە ئەنجامی خراب
هێرشی لەشكری حكومەتی عێراق بە یارمەتی هێزی  ئاسمانی بەریتانی بۆ سەر لایەنگیرانی       

شێخ مەحموود لە دەورووبەری پێنچوین، بابەتێكە لەو بابەتانەی حەسەنی ئاماژەی پێكردووە، بۆ ئەم 
 1930ی تشرینی دووەمی 14بە بەیاننامەیەكی فەرمی حكومەت دەبەستێت كە لە  مەبەستە پشت

دەرچووە كە تێیدا هاتووە "...كاتێك شێخ مەحموود هەوڵی دەدا خەڵك هانبدات بۆ تێكدان لە 
كوردستان" حكومەت بڕیاریدا ئۆپەراسیۆنێكی لە شكری بەكاربهێنێت دژی، لەبەرئەوە حكومەتی عێراق 

ناردە سلێمانی، "تێكدەرەكان" )بەپێی قسەی حەسەنی( هێرشیان كردە سەر بنكەی هێزێكی لەشكری ه
پولیس لە پێنچوین پێش گەیشتنی هێزەكانی حكومەت بۆ ئەو ناوچەیە، بەڵام كوردەكانی لایەنگیری 
حكومەت هەڵسان بە دەركردنیان، كاتێك هێزی حكومەت گەیشتە خاڵی نزیك )بایانان(، كە دەكەوێتە 

سیوەیل توشی هێرشی "چەتەكان" بوو، هێزەكانی حكومەت توانی بەرامبەر ئەم هێرشە  سەر ڕووباری 
بەرگیری بكات لەم شەڕە دا پێنچ سەرباز برینداربوون، سەبارەت بە زەرەروو زیانی "چەتەكان" دوو 
 كوژران لەگەڵ دوو بریندار، ئەم لەشكرەی حكومەت بەیارمەتی هێزی ئاسمانی بەریتانی بوو

  .(132-131، ص ص1988، 3)الحسني، ج
ئەوەی سەرنجی دام لەنوسینی حەسەنی دەربارەی ئەم بزووتنەوەیە  ئەوەیە حەسەنی دەڵێت: "لە       

بوو ڕاستیدا ئەم بزووتنەوەیەی شێخ مەحموود لەبیری حكومەتی عێراقدا نەبوو، شێخ مەحموود ڕازی
، مۆلكەكانی بەكاردەهێنا 1927بەنیشتەجێبوون لە گوندی )پیران( دوای دەرچونی لە عێراق ساڵی 

بەیارمەتی یەكێك لە نزیكەكانی، بەڵام دیارە تووشی تەنگەشەیەكی گران ببوو، جارێك بۆ یەكێك لە 
م كارە ناسیاوەكانی لە بەغداد نوسیبوو، كە دەیەوێت دەربازی سنوری عێراق بێت خۆ ئەگەر ئە

كوشتنی ئەویشی تیابێت ...، بەڵام سودی لەم  ڕووداوەی سلێمانی وەرگرت، یەكێك لە لایەنگیرانی 
ناردە بەغداد تاكو لایەنگیری كوردەكان بەدەست بهێنێت هانیان بدات بۆ "یاخیبون، )بەپێی قسەی 

ردەكانی هێزی عێراق نووسەر( ڕایانگەیاند پێویست بەڕاگەیاندنی "یاخیبوونە"، هەندێك لە ئەفسەرە كو 
بونە لایەنگیری وەكو )مەحموود جەودەت و حەمید جەودەت و كامل حەسەن( ، بەم شێوەیە 

بزووتنەوە بۆ ماوەی شەش مانگ بەردەوام بوو، حكومەت و شێخ مەحموود توشی خسارەتی گەورە 

  .(132، ص1988، 3)الحسني، ج بون 
لێرەدا حەسەنی هەوڵیداوە زانیاریەكان تێكەڵ بكات چونكە ئەو خۆی باس لەو نامەیە دەكات لە       

سەرەوە ئاماژەمان پێكرد كە وەزیری ناوخۆ جەمیل مەدفەعی بۆ شێخ مەحموود ناردبوو، ئەو نامەیە 
وود دوای گوزارشت لەوە دەكات كە حكومەتی عێراق ئاگادار بووە و ترسی هەبووە لەوەی شێخ مەحم

ی ئەیلول لە سلێمانی دەست بكاتەوە بە بزووتنەوەكەی ئەمە لەلایەك، لەلایەكی تر شێخ  6ڕووداوی 
مەحموود دوای ئەو ڕووداوە خۆی نەیدەتوانی دەستەوەستان دابنیشێت بەڵكو شێخ مەحموود لەهەر 

ی بەریتانیا كرد لە دەرفەتێكدا داوای مافەكانی كوردی دەكرد بۆیە نامەیەكی ئاراستەی نوێنەری باڵا
عێراق، حەسەنی خۆی لە جێگایەك ئاماژەی بەو نامەیە كردوە بەرامبەری ئەو كوشتارە خوێناوییەی 
هێزەكانی حكومەت بەرامبەر خەڵكی سلێمانی ئەنجیامیان داوە، هەروەك لە كۆتایی نامەكەدا داوا 

لەژێر سەرپەرشتی  دەكات بەناوی هەموو گەلی كورد دروستكردنی حكومەتێكی كوردی سەربەخۆ 
بەریتانیا، بێگومان ئەمەش بەڵگەیەكی ئاشكرایە لە سەر ئارمانجی بزووتنەوەی شێخ مەحموود، كە 

، 2001)ئةحمةد،  بریتی بوو لە جیابوونەوە لە عێراق و دروستكردنی قەوارەیەكی كوردی سەربەخۆ 
سەرەڕای ئەوە خاوەنی قوربانیانی ڕووداوی سلێمانی  .(44، ص2005؛، الحفو و البوتانى 101ل

داوایان لە شێخ مەحموود كردبوو بە تۆڵەكردنەوە لەجیاتی ئەوان لە دەسەڵاتدارانی حكومەت، ڕووداوی 
 سلێمانی و بزووتنەوەی شێخ مەحموود لەڕووی ناوەرۆكەوە لەچوارچێوەی پڕۆژەی نەتەوەیی دابوون 

 .(166، ص2006؛ ، صابر ، 389، ل2016)خواجة 
لەلایەكی تر حەسەنی هەندێك هۆكاری تری هاتنەوەی شێخ مەحموود بۆ سلێمانی و       

دەستپێكردنی بزووتنەوەكەی دیاردەكات وەكو دەڵێت: "هەندێك دەنگۆ هەبوون كە بەریتانیا شێخ 
 "ان هانداوە دژی حكومەتی عێراق، بۆ ئەوەی ئازادبێت لەو بەڵێنانەی داویانە بە كوردمەحموودی

لە كۆتاییدا حەسەنی  دەربارەی بابەتەكە دیاردەكات شێخ  (133، ص1988، 3)الحسني، ج
انی حكومەتی عێراق بكات، خۆی ڕادەستی هێزەك 1931ی گولانی 13مەحموود ناچاربوو لە 

، 1988، 3)الحسني، ج بێت لە بەغدا دورخرایەوە بۆ خوارووی عێراق لە كۆتایدا رێگا پێدرا نیشتەجێ
 .(133ص

دیار  1931-1930لە نووسینەكانی حەسەنیدا دەربارەی بزووتنەوەی شێخ مەحموود ساڵی        
وێت، كە حەسەنی ئاماژەی بە سەركەوتنەكانی شێخ مەحموود نەكردوە، كە شێخ  مەحموود دەكە

توانی دەست بەسەر زۆر ناوچە دابگرێ وەكو پێنچوین و هەڵەبجە و خورمال بیست و هەفت كەس 
لە هێزی پاسەوانی لە خورمال دەسگیركرد، هەروەها دەستی بەسەر شانەدەری و كفریش داگرت توانی 

وبەری كەركوك، هەروەها حەسەنی باسی شەڕی ئاوباریكی نەكردووە، لەم شەڕەدا هەردوولا بگاتە دەور 
، ص 2010؛، البیاتى 187-117، ص ص2006)صابر ،  ژمارەیەكی زۆر قوربانیان دا

نووسەر تەنیا هەستی حكومەتی عێراق و بەریتانیای دیاریكردووە بەرامبەر ئەم ، (380-375ص
بزووتنەوەیە، تەنیا پشتی بەو نامانە بەستوە، كە دەسەڵاتدارانی حكومەت بۆ شێخ مەحموودیان 
ناردبوو، لەگەڵ ئەو بەیاننامانەی حكومەت دەریكردوە دەربارەی ئەم بزووتنەوەیە، هەوڵینەداوە 

ان شیبكاتەوە، لێرەدا مەبەستمان ئەوەیە ئەو نامانەی كە دەسەڵاتدارانی عێراق و بەریتانیا بۆ زانیاریەك
شێخ مەحموودیان ناردووە لەگەڵ ئەو بەیاننامانەی حكومەت دەریكردوە، كە نووسەر پشتی پێبەستوە 

لەوە لە شیكردنەوەیەكی زانستیانەی بۆ نەكردووە بەڵكو تەنیا زانیاریەكانی تۆمار كردووە، جگە 
زۆرجێگادا هەستی نەتەوەیی بەسەر نووسینەكانیدا زاڵ بووە، چونكە ئەو زمانحالی حكومەتی عێراق 
بووە، چەكدارانی شێخی بە "چەتەكان" ناودەبات لە بەرامبەر دا هێزەكانی حكومەت بە لەشكری "ئازا"، 

 "الباسل" ناودەبات.  
 لە نووسینەكانی حەسەنیدا:   1941تەوەرەی چوارەم: بزووتنەوەی شێخ مەحموود ساڵی 

لە )سەماوە، ناصریە، عانە و بەغداد(  1941-1931شێخ مەحموود لە نێوان ساڵانی        
ژیانێكی سەخت بەسەر بردووە، لە دەرفەتێكی گونجاو دەگەڕا بۆ گەڕانەوە بۆ سلێمانی،زۆرجار داوای 

ت بگەرێتەوە كوردستان، بەڵام دەرفەتی لە دەسەڵاتدارانی عێراق كردووە تاكو جارێكی ترِ ێگای پێبدرێ
لةكاتی ڕووداوەكانی بزووتنەوەی  1941پێنەدەدرا، دواجار دەرفەتی بۆ ڕەخسا ئەویش لە مایسی

لە شوێنی نیشتەجێبوونی بەزۆرەملی لە بەغدا گەڕایەوە  1941ی گوڵانی  20(، و لە 1941)مایس 
 .( 118-117، ص ص2002؛، البارزاني، 150-149، ل ل2001)ئةحمةد،  سلێمانی
سەبارەت بە هۆكارەكانی گەڕانەوەی شێخ مەحموود بۆ سلێمانی و ئارمانجی گەڕانەوەی، گەلێك       

استی، زۆربەی مێژوونوسان دووپاتدەكەنەوە بۆچوونی جیاواز هەنە، بەڵام ئەو بۆچوونەی نێزیكە لەڕ 
لەسەر ئەوەیە شێخ مەحموود گەڕایەوە بۆ سلێمانی بە ڕەزامەندی سەركردەكانی بزووتنەوەی مایس، 

)البارزاني،  :داوا لەشێخ مەحموود كرابوو لەكاتی پێویست بچێتە سلێمانی دژایەتی ئینگلیز بكات
بە هەرحال دوای گەڕانەوەی شێخ مەحموود بۆ سلێمانی گوندی ، (120-118، ص ص2002

-1939)سیتك( ی لە نێزیك سلێمانی كردە بنكەی خۆی، لەشكری ڕێكخست بەهاوكاری پارتی هیوا)

نەوەی ، بەڵام دوای لە ناوچونی بزووت( هەوڵیدا بۆ ئەنجامدانی بزووتنەوەیەكی چەكداری نوێ 1945

 1941تشرینی یەكەم 7-ی حوزەیران2مایس و پێكهێنانی وەزارەتێكی نوێ لەلایەن جەمیل مەدفەعی)
، (، ئەم حكومەتە گفتۆگۆی لەگەڵ شێخ مەحموود كرد داوای لێكرد دەست لە بزووتنەوەكەی هەڵگرێ 
ی هەروەها پارتی هیواش لەگەڵ ئەوەدابوو شێخ مەحموود بەڕێگای ئاشتی داوای جێبەجێكردن

مافەكانی كورد بكات، شێخ مەحموود بەمە ڕازیبوو، لەسەر ئەوە ڕێكەوتن ناوبراو لە كوردستان 
  .(73-72، ص ص 2005؛، الحفو و البوتانى 238، ص1991)حمدى،  بمێنێت
( باس لەم بابەتە دەكات، ناونیشانی ئەم 6تاریخ الوزارات العراقیە جحەسەنی لە پەرتوكی )      

ڕووداوە دەكاتە "عصیان شێخ مەحموود"، بەڵام بەشێوەیەكی نازانستی و دوور لە پەیڕەوكردنی 
بنەماكانی میتۆدی توێژینەوەی زانستی باس لەم بابەتە دەكات، هەروەكو لە ناونیشانی بابەتەكە دیارە، 

شێخ  . نوسەر(29، ص1988، 6)الحسني، ج بزووتنەوەی شێخ مەحموود دەكاتباس لە كۆتایی 
مەحموودی دەكاتە یەك لە سەركردە بەناوبانگەكانی كورد، ئەوە ئاشكرا دەكات كە لایەنگیرانی شێخ 

كردبێت لەو بارەیەوە ئاماژە بەوە دەكات شێخ  1941مەحموود بە شداریان لە بزووتنەوەی مایسی 
پێكدادان لە  مەحموود ناچاركرابوو بەمانەوە لە بەغدا، بۆ ماوەی چەند ساڵێك لەكاتی دروستبوونی

بانگی لایەنگیرانی كرد لە سلێمانی بۆ  1941ی گوڵانی2نێوان هەردوو هێزی بەریتانیا و عێراق لە 
جیهادكردن دژی بێگانە، هەروەكو زانایانی ئاینی لە سەرانسەری عێراق ئەم كارەیان كرد، دواتر 

تنەوەی رەشید عالی بەنهێنی چوو بۆ باكوور، دوای لە ناوچونی بزووتنەوەكە )مەبەست لێی بزوو 
، 6)الحسني، ج گەیلانیە(، داوای جێبەجێكردنی مافەكانی كوردی دەكرد بە دانی حوكمی زاتی پێیان

بەڵام لێرەدا حەسەنی لەو باوەڕەدایە، كە دەستی بێگانە مەبەست لێی ئینگلیزە، لە  .(29، ص1988
ێخ مەحموود و داواكارییەكانی هەبووبێت لەو بارەیەوە دەڵێت: " ڕەگەزی بێگانە لە پشت بزووتنەوەی ش

عێراق پاڵپشتی ئەم داخوازیانە و ئەوانەی لەم شێوەی دەكرد بۆ تێكدانی بارودۆخی گشتی وڵات، تاكو 
  هەیبەتی حكومەت لاواز بكەن، تا وای لێ بكەن بەو ڕێگایەدا بڕوات، كە ئەوان دەیانەوێت"

بەڵام ئەم بۆچوونە دوورە لە ڕاستی چونكە بەڵگەنامەكانی ، (29، ص1988، 6)الحسني، ج
بەریتانیا، كە لە بەردەستدان ئاماژە نادەن بەوەی كە ئینگلیز پەیوەندی بە بزووتنەوەی شێخ مەحموود 

تانیا ڕەتیانكردەوە هیچ یارمەتیەكی پێش كێش بكەن، هەبێت، بەڵكو بە پێچەوانەوە دەسەڵاتدارانی بەری
نەبێت لە  داوایان لە شێخ مەحموود كرد دەست لەكارەكەی هەڵگرێت تاكو توشی هیچ كێشەیەكی نوێ 

عێراق، هەرچەندە دەسەڵاتدارانی بەریتانیا لەگەڵ بەكارهێنانی ڕێگای دبلوماسی بوون بۆ 

م لەگەڵ ئەوەشدا پەنابردن بۆ لایەنی لەشكری بە چارەسەركردنی بزووتنەوەی شێخ مەحموود بەڵا

، 2002؛ ، البارزاني، 157، ل2001)ئةحمةد،  دورنەخستەوە لەكاتی بەردەوامی بزووتنەوەی كوردی
یدەكرێت دەربارەی پەیوەندی شێخ لێرەدا ناچۆنیەكی لە بۆچوونەكانی حەسەنیدا بەد، (123ص

مەحموود و ئینگلیز لەبەرئەوەی حەسەنی خۆشی سەبارەت بەم بابەتە لە چاوپێكەوتنێكی )كەمال 
( لەگەڵیدا دان بەوە دەنێت دەلێت "كاتێك شێخ مەحموود لە بەغدا بوو هەموو 2021 -1937مەزهەر

ەی... زۆرجار بەئاسانی هەستم رۆژێكی هەینی لەگەڵ مەعروف جیاووك دەچوینە خزمەتی لە ماڵەك
ڕێكارەكانی حكومەت بۆ  ،(150، ل2001)ئةحمةد،  دەكرد تاچ رادەیەك لە ئینگلێز داخ لەدڵە"

لەناوبردنی بزووتنەوەی شێخ مەحموود و هەروەها ڕێكەوتن لەگەڵی، جێگای ئاماژە پێكردنی حەسەنی 
( 1941تشرینی یەكەم 7-ی حوزەیران2ەزارەتی جەمیل مەدفەعی پێنچەم)بووە دیاردەكات: و 

هەڵوێستێكی توندی بەرامبەر شێخ مەحموود نواند  لەو بارەیەوە دەڵێت: " نابێت مایتێكردنی ئەو كارانە 
بكات كە پەیوەندی بەو نەبێت،" بە تایبەتی پرسی جیاكردنەوەی كوردستان لە عێراق، كە 

بەڵام ئەگەر سەرنجێك ،(29، ص1988، 6)الحسني، ج باسەكانی مێژوو دەڵێت:"بویتە باسێك لە
بدەینە پرسی كورد پێش دروست بوونی دەولەتی عێراق هەبووە هەروەها شێخ مەحموود هەر 

ك لە دوای یەكەكانی لەوەكاتەوە تێدەكۆشا بۆ جێبەجێكردنی مافە نەتەوەییەكانی كورد، بزووتنەوە یە
  .(117-116، ص2002)البارزاني،   بەڵگەی ئەو ڕاستیەن

هەوڵەكانی حكوومەتی عێراق بۆ ڕازیكردنی شێخ مەحموود، تاكو دەست لە داواكاریەكانی      
هەڵگرێت جێگای ئاماژە پێكردنی حەسەنی بووە، لەو بارەیەوە ئاماژە بەوە دەكات جەمیل مەدفەعی 
سەرۆك ئەركانی سوپای نارد بۆ سلێمانی بۆ ڕازیكردنی شێخ مەحموود، تاكو بگەڕێتەوە بەغدا و 

ەست لە داواكاریەكانی هەڵگرێت، بەڵام نەیتوانی ڕازیبكات، هەروەها موتەسەریفی سلێمانی د
، 1988، 6)الحسني، جبۆجێبەجێكردنی هەمان مەبەست نێردرا، بەڵام ئەویش سەركەوتوو نەبوو

بەڵام ئاماژە بە هۆكارەكانی سەرنەكەوتنی گفتۆكۆكان لەگەڵ شێخ مەحموود ناكەت، كە  .(29ص
دەگەڕێتەوە بۆ دانپێدانەنانی حكومەتی عێراق بە داواكاریە نەتەوەییەكانی شێخ مەحموود، كە داواكاری 
ڕوون ئاشكرابوون تایبەت بوون بە بەرێوەبردنی كارگێری ئەمن و سیستەم لە ناوچە كوردیەكان 
لەلایەن كوردەكان خۆیانەوە، بەڵام حكومەتی عێراق ئەم داواكاریانەی ڕەتكردەوە پێی وابوو ئەمە 

بۆیە وەزارەتی جەمیل  .(74، ص 2005)الحفو و البوتانى  هەنگاوی یەكەمە بەرەو حوكمی زاتی
باری  1941ی تیرمەه 14ی ئەم بزووتنەوەیە، لە مەدفەعی بڕیاریدا بەناردنی هێز بۆ لەناوبردن

نایاسایی ڕاگەیەنرا لە ناوچەی سلێمانی، دواتر باسی ئەو بڕیارانە دەكات كە وەزارەت دەربارەی باری 
نایاسایی لە سلێمانی دەریكردبوون، لەكۆتاییدا دێتەسەر باسی ڕازیبونی شێخ مەحموود بە مەرجەكانی 

ەیاننامەیەكی حكومی دەركرا دەربارەی كۆتایی هاتنی بزووتنەوەی ڕێكەوتن لەگەڵ حكومەت، دواتر ب
حكومەت بڕیاریدا بەلابردنی باری نایاسایی لە لیوای سلێمانی 1941ئابی 20شێخ مەحموود و لە 

 .(31-29، ص ص1988، 6)الحسني، ج
بۆمان بەدیار  1941لە نوسینەكانی حەسەنی دەربارەی بزووتنەوەی شێخ مەحموود ساڵی       

م دەكەوێت، كە بەپێی بیروڕای حەسەنی ئەم بزووتنەوەیە بە پاڵپشتی بەریتانیا دروست بووە، بەڵا
و  لەڕاستیدا وا نەبووە، هەروەها لەزۆر جێگادا زانیاریەكانی تێكەڵ كردووە، هۆكارەكانی ڕاستی
تی دروستی بزووتنەوەكەی ئاشكرا نەكردینە، جگە لەمانە بۆچوونەكەی یەك لایەنانە بووە تەنیا پش

بەستوە بەو بەیاننامانەی كە لەلایەن حكومەتەوە دەركرابوون، بنەماكانی توێژینەوەی زانستی 
       یە.تنەوەپەیڕەونەكردینە، لە كۆتایدا دەتوانین بڵێن هەستی حكومەتی عێراقی دیاریكردوە لەو بزوو 

 : دەرئەنجام
 :لە نووسینەكانی حەسەنی دەربارەی بزووتنەوەكانی شێخ مەحموود بەم دەرئەنجامانە گەیشتین

ە ەسەنی پرسی كوردی لەو كاتەدا گرێداوە بە شێخ مەحموود لەو بارەیەوە دەڵێت :"ئێمە دەتوانین بح -
  ."خ مەحموود خۆیەتیحەق بڵێین شێخ مەحموود مێژووی دۆزی كوردە دۆزی كوردیش شێ

ەروەها نووسەر گرنگی بە بزووتنەوە یەك لە دوای یەكەكانی شێخ مەحموود داوە و هەوڵەكانی ه -
ڵەتی شێخ مەحموود بۆ دامەزراندنی كیانێكی سەربەخۆی كوردی دەگەڕێنێتەوە بۆ پێش دامەزراندنی دەو 

  عێراق.
ود رێك بزووتنەوەی یەكەمی شێخ مەحمو جگە لەمە ناچۆنیەكی لە نووسینەكانی بەدیدەكرێت، بەجۆ  -

لە  كە دژی بەریتانیا بووە بە شۆِرش دادەنێت، بەڵام بزووتنەوەكانی تری شێخ مەحموود 1919ساڵی 
حكوومەتی عێراق و بەریتانیا بووە بە )گێرەشوێن و تێكدەر و  كە دژی  1941 -1922نێوان ساڵانی 

دیارە بۆ ئەوەی نووسەر كەسێكی نەتەوەیی بووە وادووركەوتنەوە لە یاسا دادنێت( ئەمەش دەگەڕێتەوە 
ە كەوتووتە ژێر كاریگەری نەتەوەیی، هەروەها نووسە زمانحالی حكوومەتی عێراق بووە، جگە لەمان

دەبێت باروودۆخی سیاسی ئەو كاتی عێراق لەپێش چاو وەربگرین، چونكە زۆربەی كەسە 
نووسەر نەیتوانیبێت بە شێوازێكی تر  سیاسیەكانی عێراق هێشتا لە ژیاندا مابوون، لەوانەیە

  .نووسینەكانی دەرببڕێت

ی ێژینەوەجكە لەمە لەزۆرجێگادا  گیانێكی نازانستی بە سەر نووسینەكانیدا زاڵبووە میتۆدەكانی تو  -

ێ لكانی زانستی پەیڕەو نەكردووە، وەكو لەهەندێك جێگادا ئاماژەی بەو سەرچاوانە نەكردووە كە نوسینە
ۆ انە بهەندێك شوێنی تر تەنها زانیاری كۆكردۆتەوە، بێ ئەوەی شیكردنەوەیەكی زانستی وەرگرتووە، لە

اسی ڕووداوەكان بكات، بەڵام نووسەر خۆی وەڵامی ئەم بابەتەی داوەتەوە و ئاماژە بۆ بارودۆخی سی
ئەو كات كردووە، كە بەپێی بۆچوونی  ڕێگربووە لە شیكردنەوەی ڕووداوەكان و ئەو نەیویستوە 

  .دنەوەیەكی نادروست بۆ ڕووداوەكان بكات بۆ خوێنەری جێهێشتووەشیكر 
ا ەریتانیبەڵام زیاتر پشتی بە دیكۆمێنت و بەیاننامە و بەڵگەنامەكانی فەرمی حكوومەتی عێراق و ب -

ە بە ستووە. جگە لەمانە لە زۆر جێگادا هەوڵی نەداوە هۆكار و دەرئەنجامەكانی ئەم بزووتنەوان
 رسێدیاردەی دووبارەكردنەوە لە نووسینەكانی بەئاشكرا دیارە بە جۆرێك لە هە دیاربكات، هەروەها

 .پەرتووكەكانی، كە پێشتر باسمان كردووە هەمان زانیاری دەخاتە ڕوو
ە كۆتایدا دەتوانین بڵین نووسینەكانی گرنگن بۆ بزووتنەوەكانی شێخ مەحموود، چونكە هەڵویستی ل -

 یا لە نووسینەكانیدا بۆ خوێنەر ڕوون كردووتەوە.  هەردوو حكومەتی عێراق و بەریتان
 

                                                             

 الهوامش:
(i)  ەل غدادە( بە)الشورج ەشورج  ەل 1903 ڵیسا ەل یەسایع دەیئال س یسادق هاد یهدەم زاقەبدولِر ەع ی واو ەت ی ناو 
 ی)مكتب الترق ەیقوتابخان ەتەدواتر چوو  ،ەرگرتوو ەو  ینیئا یندنێخو  دایانیژ  یتاەر ەس ەل ،ەبوو  كیدا ەل یراقێع یكێزانێخ

لا  یو چاپكردن نینووس ی زوو ەئار  زووەح ەو ێو ەل غدادەب ەل انیستاۆ مما یمانگاەیپ ەتە(، پاشان چوو العثمانى ی الجعفر 
 ركردەد غدادەب ەل ەیفتانەه ییژوو ێو م یبەدەئ یكەیەژنامۆ (، ر دی)مف ەژنامۆ ر  ەل نینووس ەكرد ب یستەد ،ەبوو  داەیپ
 ە( لوحای)الفی و نا ەب ییژوو ێم یبەدەو ئ یزانست یكەیەژنامۆ ر  ەمەئ یاەڕ ر ە، س1925 یلولەیئ ە( لالفضیلة) ی ناو ەب

 تەحكوم ەكاركردن ل ەب كردیستەد ،ەیكەژنامۆ ر  یازاتیمتیئ ەیو ەندنەس ی، دوا1927 ڵیسا ەل ركردەد ەحلل ی ر ێباژ 
كرا  رەسەب ستەد 1941 ڵیسا ەل ەو  زرا،ەدام ییدارا یتەزار ەو  ی ار یر ێژم ی ر ەدەدیار ی كوەو  1927 ڵیسا ەل ەۆیب
 ەل كێندەه داەیەماو  وەل ەو یەما ندانیز  ەل ڵچوار سا ەیماو  ۆ ب 1941 سیما یرشۆ ش ەل یكردنیشدار ەب ۆی هەب
 یوانید ۆ ب ەو ەگواست ەیكەكار  یتەخزم 1949 ڵیسا یتاەر ەس ەو ل ندانیز  ەل یئازادكردن یدوا ،ەو ینوس یكانەمەرهەب
 ی كات نور  وەئ یرانیز ەو  كۆ ر ەس ۆی وخەاستڕ  یهاندان وەاسپاردڕ  رەس ەل شەمەئ ران،یز ەو  ینەنجوومەئ
 داەكار  مەل ڵسا 14 تڵەو ەد ی ژوو ێم ەبوو ب تەبیتا ی مار ۆ ت یكخستنڕێ ەیكەكار  ێ و  ە(ل1958 -1888)دیعەس
 ەیستەر ەك ۆ ب كانیەكەر ەس ەرچاو ەس یكردنەئاماد ەل ینیب ەیور ەگ ییژوو ێم یكێسود ەو ەئ ینجامەرئەد ەو یەما

 ەەیه ی نووسراو  یمەرهەب 30 ەل اتری( ز یەالوزارات العراق خی)تار  یرتووكەپ ینینووس ۆ ب یتەبیتاەب یكانەنینووس
 خیتار  الاحتلال والانتداب، ي دور  یالعراق ف ،الحدیث یاسیالعراق الس خیتار  ،یەالوزارات العراق خی)تار  انینیگرنكتر 

  و نیئا رەس ەل یرتووكەپ ەمەئ یاەڕ ر ەالعراق ... هتر( س یف یەاسیالاحزاب الس خیتار  ،یەالعراق ەالصحاف
 تەبار ەكرد. س ییدوا یچۆ ك 1997 ڵیسا ەل ،ەو صائب یزدێئ كوەو  ەو ینووس نەه راقداێع ەل ەك ینییئا یكانەبەزهەم
 یەۆ ب ەكورد كرتوو  ی ژوو ێكورد و م ەل ی ز ێر  ەمەئ یاەڕ ر ەبوو، س ەییو ەتەن یكیەتیەساەك یاسیو س ی فكر  ەیئاراست ەب
و  یكانەمەرهەو ب انیژ  ەیربار ەد ی ار یزان اتریز  ۆ . بەدوو كر  یكورد یكوردو پرس یباس یكانەتووكەڕ پ كێندەه ەل
 .(144-29، ص ص2010)علي،  :ەوانڕ ب ینینووس ی باز ێر 
(i i)  ی ه لە شاری  61ی موحەڕەمی ساڵی 10ڕووداوی كەربەلای مێژوویی: مەبەست لێی ئەو جەنگەییە كە لە

كەربەلا لە عێراق ڕوویداوە لە نێوان حوسێن كوری عەلی كوری ئەبی تاڵب چوارەمین خەلیفەی ڕاشدی و یەزیدی كوری 
معاویە خەلیفەی ئەمەوییەكان، هۆكارەكەی دەگەڕێننەوە بۆ ئەوەی كاتێك یزید كوری معاویە خیلافەی وەرگرت حوسێن 

ت، ئەم جەنگە بووە هۆی كوژرانی حوسێن كوری ئەبی تاڵب و زۆرێك لە كوری ئەبی تاڵب ڕەتیكردەوە بەیعەی پێبدا
 . (300-149، ص ص1992)ابن كثیر ،  بنەماڵەكەی و لایەنگیرانی بۆ زانیاری دەربارەی ئەم بابەتە بڕوانە:

   لیستی سەرچاوەكان
وەرگێڕ:پەرتووكی كوردی و   

 ،ەنەنگەز  ڵابدولەع یكردنە، ئاماد2كورد، ب یلەگ ی ژوو ێم ەل كەڕەیەلاپ ندە، چ رەزهەم مالەك د،ەحمەئ -
 . 2001 ر،ێولە، ه ەردەرو ەپ یتەزار ەو  ەیچاپخان

 .2002 ،یمانێ(، سل1938 -1926) یكورد ەیژنامۆ ر  نینتر ەمەت ەب انی، ژ  فاەمست روانێوشەن ن،یمەئ -
 ،یمانێسل م،ەردەس ەیاپخانچ، 1931 -1918 عاتەو موراج مەلەق یمەردەس راقێع یكوردستان_________،  

 ب.م.
حمود، م خێش یكانەرشۆ ش ەل كەیەر ەدا ) لاپ یقەت دەحمەئ یكانەادداشتی ەكورد ل یلەگ یباتە، خ دەحمە، ئ یقەت -

  .1970،  غدادەب  ،الاعظمىسلمان   ەی، چاپخان یقەت لالەج یكردنەو ئاماد كخستنێ( ر ۆسمك
 ،یئاشت نیددەلاحە: س ەو ەداچوونێپ حموود،ەم خێش یكانەرشۆ و ش راقێع یكوردستان اداشتی،  قیفە، ر  یلمیح-

 .2020 ،ەانتشارات كردستان، سن
 یمانێ، سل انڤش ەی، چاپخان میە ێس ی(،  چاپ4-1سالح، ب ) قیسد یكردنەئاماد ،ید می، چ دەحمە، ئ ەخواج -

  ،  2016  
 . 2017  ،ە، انتشارات كردستان، سن راقێع ی مار ۆ و ك كوردو كورد یكانەشۆڕ ، ش نیددەلائە، ع یجادەس -
 ەی(، چاپخانیە یاسیس ییژوو ێم یكەیەو ەنۆڵیكێ)ل 1932-1918 یمانێسل ی ،  شار  میعبدالكر  ۆ ، ئاك یشوان-

 . 2002 ،یمانێزانست، سل
 ،ەادز بابان  مالەج رانە: كامرێرگەكورد،  و  یرخەهاوچ ڤیبزا ەیربار ەد كەیەو ەنۆڵیكێل ندە، عوسمان ، چ یلەع -
  .2010چوارچرا، ب.ش ، ەی، چاپخان2ب
، ، چاپخانەی شڤان2ە كەریم عارف، چبیست دا ، وەرگێڕ: حەم كۆچێرا ، كریس،  كورد لە سەدەی نۆزدەو -

  .2004سلێمانی،

               ی                                                                              بەر ەع یكانەرتووكەپ
                               ەرتووكەكانی عەبدوڵڕەزاق ئەلحەسەنی                                            پ-أ

بغداد،  ،، دار الشؤون الثقافیة العامة 7، ط6، 3، 2، 1الحسني، عبدالرزاق ،  تاریخ الوزارات العراقیة، ج  .1
1988. 

 .2013، دار الرافدین، بیروت، 1________ ، العراق في دوري الاحتلال والانتداب ،ج .2
 . 1989، دار الشؤون الثقافیة العامة، 7، ط3________، تاریخ العراق السیاسي الحدیث، ج- .3

پەڕتووكەكانی نووسەرانی تری عەرەبی و وەرگێڕ:     -ب  
 (.  1992، مكتبة المعارف، )بیروت،  8ابن كثیر ، ابو الفداء الحافظ ، البدایة والنهایة، ج   .1
 . 2012ادموندز ، سي.جي. ،  كوردو ترك و عرب، ترجمة : جرجیس فتح اللة، دار اراس، اربیل  ، .2

